ޔައުމިއްޔާ

ޤައުމީ ތަރައްޤީގެ ކޮމިޓީގެ 3 ވަނަ ބައްދަލުވުން. (29.03.2010)

ރިޔާސަތުން ވާހަކަދެއްކެވުން:

ޤައުމީ ތަރައްޤީ ކޮމެޓީގެ 3 ވަނަ ބައްދަލުވުމަށް ހުރިހާ ބޭފުޅުންނަށް މަރުޙަބާ. މި ވަގުތު މި ކޮމެޓީގައި ބައްދަލުވުމަށް ވަޑައިގެން މި ތިއްބެވީ އަޅުގަނޑުގެ އިތުރުން ތުޅާދޫ ދާއިރާގެ މެންބަރު ނާޒިމް ރަޝާދު، ވައިކަރަދޫ ދާއިރާގެ މެންބަރު ޢަލީ ޢާރިފާއި، މިލަންދޫ ދާއިރާގެ މެންބަރު ޢަލީ ރިޟާ އާއި، ކެނދިކުޅުދޫ ދާއިރާގެ މެންބަރު އަޙްމަދު ޢީސާ އާއި، ކޮމަންޑޫ ދާއިރާގެ މެންބަރު ޙުސައިން ވަޙީދު އަދި ވިލިނގިލީ ދާއިރާގެ މެންބަރު މުޙައްމަދު ރާމިޒް. ހުރިހާ ބޭފުޅުނަށް ވެސް މަރުޙަބާ. އަޅުގަނޑުމެން މި 2 ވަނަ ބައްދަލުވުން ނިންމާލި އިރު އިދާރީ މޭޒުގައި ދަންނަވާފައި ވާނެ ޤައުމީ ތަރައްޤީ ކޮމެޓީ އަށް މަސައްކަތަށް ކަނޑައެޅިފައިވާ މި ވަގުތަށް ހުރި ބިލުތަކުގެ މަޢުލޫމާތާއި ބިލުތަކުގެ ޑޮކިޔުމަންޓުތައް މެންބަރުންނަށް ފޮނުއްވައި ދެއްވާށޭ. ދެން އެ މަޢުލޫމާތާއި ބިލުތައް ވެސް ވަނީ މެންބަރުންނަށް ފޮނުއްވާފައި. މިއަދު އަޅުގަނޑުމެން މި ބައްދަލު ކުރާއިރު ފުރަތަމަ އަޅުގަނޑު ފާހަގަކޮށްލަން ބޭނުންވަނީ އަޅުގަނޑުމެން މި ބިލުތަކުގެ މަސައްކަތްތައް ކުރިއަށް ގެންދާނެ ގޮތެއް ކަނޑައަޅާފައި މަސައްކަތްތައް ކުރިއަށް ގެންދަން. ދެން މީގެއިތުރުން މިއަދު އަލަށް ވަޑައިގެންނެވި ބައެއް ބޭފުޅުންގެ މަޢުލޫމާތަށްޓަކައި އަޅުގަނޑުމެންގެ ކޮމެޓީގެ މިހާތަނަށް މަޝްވަރާ ކުރެވުނު ބައެއް މުހިއްމު ނުކުތާތައް ފާހަގަކޮށްލާނަން. އަޅުގަނޑުމެންނަށް މަޢުލޫމާތު ލިބިފައިވާ ގޮތުން މިހާރު ހުރިހާ ބޭފުޅުންގެ ވެސް ފައިލުކޮޅުގައި ވާނެ ތާވަލެއް، އެއީ ޤައުމީ ތަރައްޤީ ކޮމެޓީގައި ހުރި ބިލުތައް، ކޮމެޓީގައި މިހާރު ހުރި ބިލުތައް. އެ ބިލުތަކަކީ ދަރިވަރުންގެ ލޯނުގެ ބިލު. ދެން މިއީ 28 އޮކްޓޯބަރ 2009 ގައި އެސައިން ވެފައި އިންނަ ބިލެއް އަޅުގަނޑުމެންނަށް. މަސައްކަތް މިހާރު މިދިޔަ ކޮމެޓީ މިދިޔަ ދައުރުގައި މި ކޮމެޓީގެ މަސައްކަތުން މަސައްކަތް ނިންމަވާފައި މި ވަނީ 31 މާއްދާގެ ތެރެއިން ބިލުގެ 15 ވަނަ މާއްދާގެ (ށ) ގެ ނިޔަލަށް އިޞްލާޙުކޮށްފައި މި ވަނީ. ދެން އެ އިޞްލާޙު ކުރެވިފައިވާ ގޮތުގެ ޑްރާފްޓު މަޢުލޫމާތު ތިޔަ ބޭފުޅުންގެ ފައިލުކޮޅުތަކުގައި ވާނެ. 15 ގެ (ށ) އަށް. 2 ވަނަ ބިލަކަށް މި އޮތީ 9 މާރޗް 2010 ގައި މި ކޮމެޓީ އަށް އެސައިން ކުރެވުނު ބިލެއް އެއީ. ޕްރީ ސްކޫލް ހިންގުމުގެ ބިލު. މި ބިލުގައި 44 މާއްދާ ހިމެނޭ. ބިލުގެ މަސައްކަތް އަޅުގަނޑުމެން ފައްޓައިގެން ކުރިއަށް ގެންދާނެ ތާވަލެއް ނިންމަންޖެހޭ. އެނގިވަޑައިގަންނަވާނެ މި ކޮމެޓީ، ހުރިހާ ކޮމެޓީއަކުން ވެސް މިހާރު އެ ކޮމެޓީއެއްގެ މަސައްކަތް ކުރިއަށް ގެންދާނެ، ޚާއްޞަކޮށް ބިލުތަކުގެ މަސައްކަތް ކުރިއަށް ގެންދާނެ ގޮތުގެ ޝެޑިއުލެއް އަޅުގަނޑުމެން އެބަ އަރުވަންޖެހޭ. އެހެންވީމާ، މި ބައްދަލުވުމުގެ ތެރޭގައި މި ނުކުތާގެ މައްޗަށް ރިޢާޔަތް ކުރައްވާ މަޝްވަރާ ދެއްވާ ގޮތެއް އަޅުގަނޑުމެން ނިންމާލަން އެބަ ޖެހޭ. އަޅުގަނޑުމެން ކުރީގެ ބައްދަލުވުމެއްގައި ނިންމާފައި ވާނެ ކޮމެޓީގެ ގަވާއިދު ތައްޔާރު ކުރުމަށްޓަކައި އޭގެ އަސާސީ ޑްރާފްޓެއް ސެކްރެޓޭރިއެޓުގެ ފަރާތުން އަޅުގަނޑުމެންނަށް ދެއްވީމާ އަޅުގަނޑުމެން އެ އިތުރަށް ތަފްސީލުކޮށް މަޝްވަރާ ތަފްސީލުތައް ކަނޑައަޅާނީ. މަޝްވަރާ ކުރިއަށް ގެންދާނީ ކުރީ ދުވަހުގެ ބައްދަލުވުމުގައި ފާހަގަ ކުރެވިފައި ވާނެ އެކިއެކި ކޮމެޓީތަކުގެ އިދާރީ ބޭފުޅުން އެންމެ ގިނަ ކޮމެޓީތަކަށް ފަސޭހަ ވާގޮތަށް ޑްރާފްޓު ތައްޔާރު ކުރައްވާފައި ގެންނެވީމަ އެ ޑްރާފްޓު އަޅުގަނޑުމެން މި ކޮމެޓީ އަށް ބައްޓަން ކުރަން ބޭނުންވާ ގޮތުގައި ބައްޓަން ކުރައްވަމުން ގެންދަން މަޝްވަރާ ކުރާ ގޮތަށް. އެކަމަކު މި ކަންތައް ނިމިގެން ހަމަޖެހިގެން ދަންދެން ވެސް އަޅުގަނޑުމެން ބައެއް މީޓިންތަކަށް ކުރިއަށް ގެންދިޔުމުގައި ބައެއް ނިންމުންތައް ނިންމާފައި ވާނެ. އެ ތަނުން އެއް ކަމަކީ ކޮމެޓީގެ ޢާއްމު ގޮތެއްގައި ކޮމެޓީއެއްގެ ޖަލްސާއެއްގެ މަޝްވަރާ ކުރުމުގެ ޖަލްސާއެއްގެ ކޯރަމަކީ 4 އެއް ކަމަށް. ދެން މިއަދު އެ ކޯރަމް އެއަށް ވުރެ ވެސް ކޯރަމް ފުރިހަމަވޭ. އެއަށް ވުރެ ވެސް އިތުރަށް މެންބަރުން އެބަ ތިއްބެވި މިވަގުތު. ހަމަ އެ ގޮތުން މި ކޮމެޓީ މުޅި ކޮމެޓީގެ ނިންމެވުމެއްގެ ގޮތުގައި ނިންމަން ޖެހޭ ކަމެއް ކަމަށް ވަންޏާ އެފަދަ ކަމަކަށް ވޯޓު ލާއިރު އެފަދަ ޖަލްސާއެއްގެ ކޯރަމަކީ 6 އެއް ކަމަށް. މި 2 ނިންމުން މުހިއްމު ގޮތެއްގައި އަޅުގަނޑުމެން ނިންމާފައި ވާނީ މިހާރު ވެސް ގަވާއިދުގެ ތެރޭގައި ހިމަނައިގެން ކުރިއަށް ގެންދަން. އެހެންވީމާ، މިއަދު އަޅުގަނޑު ހުރިހާ ބޭފުޅުންގެ ވެސް ސަމާލުކަމަށް މި ދެންްނެވި ނުކުތާތައް ގެނެސް އަދި ބިލުތަކުގެ މަޢުލޫމާތު ހުރިތޯ ޗެކްކޮށްލާފައި އަޅުގަނޑު ފުރުޞަތު އަރުވަމުން ގެންދާނަން. މި 2 ބިލުގެ މަސައްކަތް ކުރިއަށް ގެންދާނެ ގޮތާއި ދޭތެރޭގައި މަޝްވަރާ އެއް ނުވަތަ ލަފައެއް ދެއްވުމަށްޓަކައި. އަޅުގަނޑު މިހާރު ފުރުޞަތު ހުޅުވާލާނަން. ޝުކުރިއްޔާ. 

ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:

އާދެ، އަޅުގަނޑު ހަމަ ދަންނަވާލަން އެއީ ކުރީގައި އަޅުގަނޑުމެން މަސައްކަތް ކުރަމުން ދިޔަ ބިލެއް ދަރިވަރުންގެ ލޯނުގެ ބިލް. އެ އޮންނާނީ ފުދޭ ވަރަކަށް މިހާރު މަސައްކަތް ކުރެވިފައި. އެ ބިލު ނިންމާލާފައި އެހެން ބިލަކަށް ކުރިއަށް ދިޔުން ކިހިނެއްތޯއޭ. އެހެންވީމަ ހަމަ ދަންނަވާލީ. 

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އަޅުގަނޑު ވެސް ޙުސައިން އެ ވިދާޅުވި ވާހަކަފުޅަށް ތާއީދުކުރަން. އަޅުގަނޑަށް ހީވަނީ ފުދޭވަރަކަށް ގާތްގަނޑަކަށް ބިލުގެ ދެބައިކުޅަ އެއްބައި މަސައްކަތް އަޅުގަނޑުމެންނަށް ކުރެވިފައި މިހިރީ. ދެން އެހެންނަމަވެސް އަޅުގަނޑުމެން މިއޮތް ހުރިހާ ދުވަހަކު އެންމެ ބިލެއް އަޅުގަނޑުމެން ކޮމެޓީގައި މި ގެންގުޅުނީ. އަޅުގަނޑުމެން އޭތި ނިންމާ ނުލައި ބޭއްވިފައި އޮތްކަން އެއީ ވެސް އަޅުގަނޑުމެންނަށް ހީވަނީ އަޅުގަނޑުމެން ލަދު ގަންނަން ޖެހޭވަރު ކަމެއްހެން. އެހެން ކޮމެޓީތަކުގެ ވަރަށް ބައިވަރު ބިލުތަކެއް މަޖިލީހަށް އައި އިރުގައި އަޅުގަނޑުމެންނަށް އެންމެ ބިލެއް އަނެއްކާ ކުޑަކުޑަ އުސޫލެއްގެ ގޮތުން ގާތްގަނޑަކަށް 25 އަކަށް މާއްދާ ކަންނޭނގެ މި ބިލުގައި މި އޮތީ. އެހެންވީމާ، އަޅުގަނޑަށް ހީވަނީ އަޅުގަނޑުމެން ވަރަށް ސްޕީޑު އަޕް ކޮށްގެން ގޮސް މި ބިލު ނިންމާލުން ވަރަށް މުހިއްމު ހެން. ދެން ޕްރީ ސްކޫލުގެ ބިލަށް ދާން. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ ޢީސަ. އާދެ، އަޅުގަނޑުމެން މި ކޮމެޓީ އަށް ޙަޤީޤަތުގައި ފޮނުވާފައި ވަނީ އެ ބިލު އިނގޭތޯ. ދެން އެ ބިލުގެ މަޝްވަރާތައް ހަމަ ފުދޭވަރަކަށް ގިނަ ޖަލްސާތަކުގައި ކުރިއަށް ގެންދެވުނު. އަޅުގަނޑު ހަމަ އެ ވާހަކަ ފާހަގަ ކޮށްލާފައި، ދެން އަދި މީގެއިތުރުން މި ކޮމެޓީގެ ބައްދަލުވުންތަކަށް އެކިއެކި އެހެން ބޭފުޅުން ގެނެސް އެކި މިނިސްޓްރީތަކުގެ ބޭފުޅުން މިދިޔަ އަހަރުގެ އެކި ސަރުކާރުގެ ބައެއް ވުޒާރާތަކުން މި ކަމާ ބެހޭ ވުޒާރާތަކުގެ އެކްޝަން ޕްލޭނާ ބެހޭ ގޮތުން މަޝްވަރާތަކެއް ވެސް ކުރިއަށް ގެންދެވުނު. އެހެންވީމާ، އެ ގޮތުން އަޅުގަނޑު މި ކޮމެޓީގެ މަސައްކަތް ވަރަށް ގިނަ މެންބަރުންގެ އެއްބާރުލުމާ އެކީ ހަމަ އަޅުގަނޑު ދަންނަވާނީ އެދެވޭ ގޮތަށް ކުރިއަށް ގެންގޮސްފައި ވެއޭ. ދެން ބިލުގެ މަސައްކަތް ވެސް އަޅުގަނޑުމެން ހަމަ މަސައްކަތް ފެށި ފަހުން އެ ތާވަލު ކުރެވިގެން ވަރަށް ބާރަށް ގެންދެވިފައި މި ވަނީ. ޢާއްމު ގޮތެއްގައި ބިލުގެ ހުރިހާ މާއްދާތަކަށް އެކިއެކި މެންބަރުން ކުރުއްވާފައިވާ ކޮމެންޓުތަކަށް ފްލޯގައި ކުރުއްވާފައިވާ ކޮމެންޓުތައް އަޅުގަނޑުމެން ކޮމެޓީގައި ބަލާފައި ވާނީ. ދެން އަޅުގަނޑުމެން އޭރު މަސައްކަތް ހުއްޓާލާފައި މި ވަނީ. ސީދާ ހަމަ އެޑިޓިންގ މަސައްކަތް. އެއީ މި ތާނގައި ބޭފުޅުން ތިއްބަވައިގެން ކޮމެޓީގެ ބޭފުޅުން ތިއްބަވައިގެން ހަމަ އެންމެ ފަހުގެ ލަފުޒީ އަޅުގަނޑުމެން މި ކޮމެޓީން ފެންނަ ގޮތުގައި ޢިބާރާތަކަށް ގެންނަންޖެހޭ ބަދަލުތައް ގެނައުމުގެ މަސައްކަތް ކުރިއަށް ގެންދަމުން ގޮސް 15 ވަނަ މާއްދާގެ (ށ) އާ ހިސާބަށް މަސައްކަތް ނިމިފައި ވަނީ. އޭގެ ކުރިން ކޮމެޓީގެ މަޝްވަރާތަކުގައި މުހިއްމު އަދަދުތަކާއި އަދި ބައެއް އުސޫލީ މައްސަލަތައް ވެސް މަޝްވަރާކޮށްފައި ޚިޔާލުތަކެއް ހުށަހަޅުއްވާފައި ވާނެ. އަދި މީގެއިތުރުން މި ކަމާ ބެހޭ މުއައްސަސާތަކާ ވެސް ބައްދަލު ކުރެވުނު. ޚާއްޞަކޮށް ފާހަގަކޮށްލެވޭ އަޅުގަނޑުމެން ބައްދަލު ކުރެވުނު. ދެން ބައެއް މިނިސްޓްރީ ހުންނާނެ އަޅުގަނޑުމެން އޭރު ތާވަލުކޮށްގެން އެ މިނިސްޓްރީތަކުން ބޭފުޅުންނަށް ވަޑައިނުގެންނެވިގެން ޑީޓެއިލް ޝެޑިއުލް ދިމާ ނުވެގެން ބައްދަލު ނުވެފައި ހުރި ބައެއް ބައްދަލުވުން ހުންނާނެ. އިދާރީ މޭޒުން އަޅުގަނޑަށް ފެންނަނީ އެ ޝެޑިއުލް ރިވިޔު ކޮށްލެއްވިދާނެ. އަޅުގަނޑު ވެސް އެ މަޢުލޫމާތު ލިބުނީމާ ތިޔަ ބޭފުޅުންނަށް އަރުވާނަން. އެކަމަކު އަޅުގަނޑުމެން ވަރަށް ފާހަގަކޮށްލަން ބޭނުންވޭ އެމް.އެމް.އޭ އާއި އެކީގައި ވަރަށް މުހިއްމު ބައްދަލުވުމެއް ބޭއްވުނު. ދެން އެމް.އެމް.އޭގެ ބައްދަލުވުމުގައި އެ ބޭފުޅުން ލިޔުމުން ދެއްވި ލަފާ ވެސް ފޮނުއްވާފައި ވޭ. އަދި އަޅުގަނޑުމެން މަސައްކަތް ނިމިގެން ދިޔައިރު އެމް.އެމް.އޭގެ ފަރާތުން އެ ބޭފުޅުންނަށް ހަމަ އަޅުގަނޑުމެން މި ކޮމެޓީން ދެންނެވި ސުވާލުތަކާ ގުޅޭ ގޮތުން ދެއްވި ޖަވާބާއި ދެއްވި ލަފާ ވެސް ކުރީގެ ކޮމެޓީއަށް ފޯރު ކޮށްދެވިފައި ވާނެ. އަޅުގަނޑުމެން މަސައްކަތް ކުރިއަށް ގެންދާއިރު މި ކުރެވުނު މަސައްކަތަށް ރިޢާޔަތްކޮށްގެން ގެންދިޔުން ވަރަށް މުހިއްމު. ދެން އަޅުގަނޑު ވެސް ހަމަ އެދެނީ ޙުސައިން ވެސް ހުށަހެޅުއްވި ފަދައިން އަދި ޢީސާ ވެސް ތާއީދު ކުރެއްވި ފަދައިން ފުރަތަމަ ދަރިވަރުންގެ ލޯނު ބިލުގެ މަސައްކަތް ނިންމާލާފައި ދެން ޕްރީ ސްކޫލު ބިލުގެ މަސައްކަތް ކުރިއަށް ގެންދަން. އެކަމަކު އަޅުގަނޑު ހަމަ އަދިވެސް އެއްފަހަރު ދަންނަވާލަން މި ނިންމާނެ ތާވަލަކާ ދޭތެރޭގައި ނޫނީ ނިންމާނެ ތާރީޚާ ދޭތެރޭގައި ކޮންމެވެސް ވަރަކަށް ވިސްނުން ބަހައްޓަވައި ދެއްވުން އެދެން. ދެން އެނގިވަޑައިގަންނަވާނެ އަޅުގަނޑުމެން ބައްދަލުވުންތައް މި ބާއްވަނީ ކޮންމެ ހޯމަ ދުވަހަކާ ބުދަ ދުވަހަކު 11:15 ން 12:15 އަށް. ނުވަތަ އޭގައި އިތުރު ވެސް ކުރެވިދާނެ. އަދި ބޭނުންފުޅިއްޔާ އަޅުގަނޑުމެން ދަރިވަރުންގެ ލޯނުގެ ބިލުގެ މަސައްކަތް ކުރިއަށް ގެންދޭ އިތުރު ވަގުތު މީގައި ޝެޑިއުލްކޮށްގެން. މެންދުރުފަހުގެ އިތުރު ވަގުތު ޝެޑިއުލް ކޮށްގެން ގެންދިޔައީ. އެހެންވީމާ، މިހާރު މަޝްވަރާގެ ގޮތުގައި ކުރިއަށް ގެންދާނީ ރިވިޔުކޮށްފައި ކުރިއަށް ގެންދާނީ ދަރިވަރުންގެ ލޯނުގެ ބިލު ކަމަށް މި ކޮމެޓީން މިހާރު އަޅުގަނޑު ދަންނަވާނީ އިތުރު ތަފާތު ޚިޔާލެއް ނެތް ކަމަށް ވަންޏާ އެބައި ކުރިއަށް ގެންދާނީ. އެކަމަކު ހަމަ މި ގޮތުން ލޯނުގެ ބިލު ނިންމާނެ ތާރީޚެއް ވެސް ވަޒަން ކޮށްލުން ނުވަތަ އެ ތާރީޚާ ދޭތެރޭގައި މަޝްވަރާ އެއް ދެއްވުން ވެސް އަޅުގަނޑު ވަރަށް އެދެން. މި ގޮތުން އެއަށްފަހު ހަމަ މިއަދުގެ ޖަލްސާގެ ތެރޭގައި ޕްރީ ސްކޫލް ހިންގުމުގެ ބިލުގެ މަސައްކަތް އަޅުގަނޑުމެން ކުރިއަށް ގެންދާނެ ގޮތަކާ ދޭތެރޭ ވެސް ވާހަކަ ދައްކަވާލައްވަން ފުރުޞަތެއް ނެންގެވުމަށް އަޅުގަނޑު އެދެން. ޝުކުރިއްޔާ. (ވަގުތުކޮޅަކަށްފަހު) އާދެ، އަޅުގަނޑު ހުރިހާ ބޭފުޅުންގެ ސަމާލުކަމަށް ގެންނަނީ މިހާރު މިއަދު އިދާރީ މޭޒުން މެންބަރުންގެ ފައިލުކޮޅުތަކަށް ލައްވާފައިވާ ބައެއް ޑޮކިޔުމަންޓުތަކަށް އިޝާރާތް ކޮށްލާނީ، ހުރިހާ ޑޮކިޔުމަންޓުތައް ތިޔަ ބޭފުޅުންގެ އަތްޕުޅު މަތީގައި ހުރިތޯ ބަލައިލަން އަޅުގަނޑު ވަގުތުކޮޅެއް ނަގާނަން. ދަރިވަރުންގެ ލޯނުގެ ބިލާ ގުޅޭ ގޮތުން ހުރި ޑޮކިޔުމަންޓުތަކަކީ ދަރިވަރުންގެ ލޯނުގެ ބިލަށް މެންބަރުން ފާޅު ކުރައްވާފައިވާ ޚިޔާލުތަކާ ބެހޭ ލިޔުމެއް އޮންނާނެ އެއް ކަމަކަށް. ހުރިހާ ބޭފުޅުން ވެސް އެ ލިޔުން އޮތްތޯ ޗެކްކޮށްލެއްވުން އެދެން. ދެން ދަރިވަރުންގެ ލޯނުގެ ބިލުގެ ޑޮކިޔުމަންޓު ވެސް އޮންނާނެ. ދެން އެމް.އެމް.އޭގެ ފަރާތުން ފޮނުއްވާފައިވާ ސިޓީ އާއި 1 ޑިސެމްބަރ 2009 ގައި ފޮނުއްވާފައިވާ ސިޓީއަކާއި އެއާ އެކީ އެޓޭޗު ކުރައްވާފައިވާ ނުކުތާތަކެއް ވެސް ހުންނާނެ. ދެން މިނިސްޓްރީ އޮފް އެޑިޔުކޭޝަނުން 22 ޑިސެމްބަރު 2009 ގައި ފޮނުއްވާފައިވާ ސިޓީއަކާއި އެއާ އެކީ އެޓޭޗު ކުރައްވާފައިވާ އެ ބޭފުޅުންގެ ކޮމެންޓްތަކާއި އޭގެ ލިޔުމެއް އޮންނަންވާނެ. މިނިސްޓްރީ އޮފް ހިއުމަން ރިސޯސް ޔޫތު އެންޑް ސްޕޯރޓްސް އިން 18 ނޮވެމްބަރު 2009 ގައި ފޮނުއްވާފައިވާ ކޮމެންޓު ސިޓީއަކާއި އެއާ އެކީ ފޮނުވާފައި އޮތް ކޮމެންޓުގެ ލިޔުން ވެސް އޮންނާނެ. ދެން ހަމަ އެ ގޮތަށް ތާވަލެއް އޮންނާނެ އިތުރަށް. އެއީ މި ކޮމެޓީގެ އޭރުގެ އިދާރީ މޭޒުން ތައްޔާރު ކުރައްވާފައިވާ ތާވަލެއް އެއީ މާއްދާތަކަށް އެކި މެންބަރުން ފާޅު ކުރައްވާފައިވާ ޚިޔާލުތަކާއި އެ ޚިޔާލު ފާޅުކުރެއްވި މެންބަރުންގެ ޚުލާސާ ތާވަލެއް. މި ޑޮކިޔުމަންޓަށް ބަލައިގެން އަޅުގަނޑުމެން މަސައްކަތް އޭރު ކުރިއަށް ގެންގޮސްފައި ވަނީ. އެހެންވީމާ، މި ހުރިހާ ލިޔުމެއް ތިޔަ ބޭފުޅުންގެ އަތްޕުޅުގައި ހުރިތޯ ޗެކްކޮށްލައްވާ ދެން އަޅުގަނޑު އެހެން ޚިޔާލެއް ނެތް ކަމަށް ވަންޏާ އަޅުގަނޑު ހުށަހަޅާނަން މިހާރު... އަދި އެއްފަހަރު އަޅުގަނޑު ދަންނަވާލާނަން. އެންމެ ފުރަތަމަ ދަރިވަރުންގެ ލޯނުގެ ބިލުގެ ކޮޕީ އެއް އޮންނަންވާނެ އިނގޭތޯ. ދެން އޮންނަން ވާނެ އެންމެ މުހިއްމު އެ ކައްޗަކަށް ދަރިވަރުންގެ ލޯނުގެ ބިލަށް މަޖިލީހުގެ ފްލޯގައި މެންބަރުން ފާހަގަކުރައްވާފައިވާ ޚިޔާލުތަކުގެ ހަމަ ޓްރާންސްކްރިޕްޓެއް ގާތްގަނޑަކަށް ޓްރާންސް ކްރިޕްޓެއް ގޮތަށް އޮތް ނުކުތާތަކުގެ ބޮޑު ޑޮކިއުމަންޓަކާއި އަދި އެ ކަމާ ހަމަ އޭގެ ތާވަލަކާ އިނގޭތޯ. ޚުލާސާ ތާވަލެއް. އެދެން އަޅުގަނޑުމެން މެންބަރުން ވިދާޅުވެގެން އިދާރީ މޭޒުން ތައްޔާރުކޮށްދެއްވާފައި އޮތީ. ދެން 3 ތަނަކުން ލިބިފައިވާ ލިޔުމެއް 3 ލިޔުމެއް، އެއީ އެމް.އެމް.އޭ އިންނާއި އެޑިޔުކޭޝަނުންނާއި އަދި ހިއުމަން ރިސޯސް އިންނާ. (ވަގުތުކޮޅަކަށްފަހު) ޝުކުރިއްޔާ. ޢީސަ.
ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އަޅުގަނޑު ދެންނެވީ އަޅުގަނޑަށް އަދި އެއްކޮށް އެމް.އެމް.އޭގެ ލިޔުން ބަލައިލުމުގެ ފުރުޞަތެއް ނުލިބޭ. އެކަމަކު އަޅުގަނޑު ވެސް ބަލައިލިއިރުގައި ވަރަށް ރަނގަޅު ޕޮއިންޓެއް އެބަ އޮތް. އެމް.އެމް.އޭގެ ހުރި ދުނިޔޭގެ ބައެއް ޤައުމު ތަކުގައި މިއާ ގުޅުން ހުރި ގޮތަށް ލޯނު ދޫކުރުމާއި މިކަހަލަ ކަންތައްތަކާ ބެހޭ ގޮތުން މަޢުލޫމާތެއް އެއްކޮށްފައި. އެ ބޭފުޅުން ބުނެފައި މި އިންނަނީ އެމެރިކާ، އިނގިރޭސިވިލާތް ނޫން އެހެން ޤައުމެއްގައި މި އުސޫލުން ލޯނު ދޫކުރާ ސްކީމެއް ގާއިމު ކޮށްފައި އޮތްކަން އެނގޭކަށް ނެތޭ. އެވެސް މިއާ ތަފާތު. މިއާ ގާތްކުރާ ގޮތަކަށް ވެސް އޮތީ މި 2 ޤައުމުގައޭ. ދެން އެކަމަކު މީގައި ވަރަށް ރަނގަޅު ވާހަކައެއް ބުނެފައި އެބައިން. އެއީ ސަރުކާރުން ކަނޑައަޅާ މަތީ ތަޢުލީމު ހާސިލުކުރުމަށް ފައިސާގެ އެހީ ބޭނުންވާނެ މިންވަރުތަކަށް ބަލާ އެ އަދަދަށް ކިޔެވުމުގެ ޚަރަދުތަކަށް ފައިސާގެ އެހީ ބޭނުންވާ ފަރާތްތަކަށް ސްޓޫޑަންޓްސް ލޯނު ކޮންޕެނީސް ލިމިޓެޑް މެދުވެރިކޮށް ލޯނު ދޫކުރޭ. އެ ކުންފުންޏަކީ ދަށް އިންޓްރަސްޓު ރޭޓެއްގައި ކިޔެވުމުގެ ލޯނު ދޫކުރުމަށް އުފައްދާފައިވާ ސަރުކާރުގެ ކުންފުންޏެކޭ. އަޅުގަނޑަށް ހީވަނީ މި ބިލު މި ގޮތަށް ބައްޓަން ކުރަން އަޅުގަނޑުމެންގެ ވިސްނުން ގެންގުޅެފިއްޔާ ތަންކޮޅެއް ފަސޭހަވާނެހެން. އަޅުގަނޑަށް ވެސް ފަހުން މި ބިލާ ބެހޭ ގޮތުން ލިބުނު ކޮމެންޓްސްތައް މި ދެންނެވި ޚިޔާލު ބަދަލުކޮށްލެއްވި ފަރާތްތަކުން ލިބުނު ކޮމެންޓްސް އަށް ބަލާއިރު ބޭންކަށް މަޖުބޫރުކޮށްގެން މި ލޯނު ދޫކުރަން މަޖުބޫރު ކުރަން ޤާނޫނެއް ހެދުމަކީ އެއީ އެހާ ބުއްދިވެރި ކަމެއް ނޫން ކަމަށް، އިޤުތިޞާދީ ދާއިރާގެ ތަޖުރިބާކާރުން އަޅުގަނޑަށް ވެސް ލަފާ ދެއްވާފައި ހުރީ. އޭގެ ބަދަލުގައި އެ އެޑްވާންޓޭޖު ލިބޭ ފަރާތްތަކުން އެޑްވާންޓޭޖު ހޯދައިގެން މި ދެންނެވީ މާލީ އެހީ ލިބޭ ފަރާތްތަކުން މާލީ އެހީ ހޯދައިގެން ސަރުކާރުގެ ބަޖެޓުން ވެސް އެ އެހީތެރިކަން ހޯދައިގެން އެފަދަ ކުންފުންޏެއް އުފައްދައިގެން އެޑިޔުކޭޝަނުގެ ބެލުމުގެ ދަށުން ނޫނީ ސަރުކާރުން އެ ކަމަށް ކަނޑައަޅާ ބައެއްގެ ބެލުމުގެ ދަށުގައި، މިނިސްޓްރީގެ ބެލުމުގެ ދަށުގައި އެތަން ބާއްވައިގެން މި ޤާނޫނު ކަނޑައަޅާ ހަރުދަނާ އުސޫލުތަކެއްގެ ތެރެއިން ލޯނު ދޫކުރުން، އެއީ މި ޤާނޫނު ބައްޓަންކޮށްފިއްޔާ މާ ބުއްދިވެރި ވާނެ ކަމަށް. ޝުކުރިއްޔާ. 
ރިޔާސަތުން ވާހަކަދެއްކެވުން:

ޝުކުރިއްޔާ ޢީސަ. އަޅުގަނޑުމެން ހަމަ މިހާރު އަތުގައި ހުރި ޑޮކިޔުމަންޓުތައް ވަކިވަކި ޑޮކިޔުމަންޓުތަކަކަށް އަދި ކޮމެންޓުކުރުމުގެ މަސައްކަތް ފެށުމުގެ ކުރިން މީގެ އެއް ގޮތަކީ އެންމެ ފުރަތަމަ ހަމަ ދެ ކަމެއް ދެ އެއްޗެއް ރިވިއުކުރުން ދެން. އެޑިޔުކޭޝަން މިނިސްޓްރީ އާއި ހިއުމަން ރިސޯސް މިނިސްޓްރީގެ ކޮމެންޓުތައް މިހާރު ހުންނާނީ ފުދޭވަރަކަށް އިންކޯޕަރޭޓު ކުރެވިފައި. މީގައި ލަފާތަކަށް ބަލާއިރު އެމް.އެމް.އޭގެ ލަފާ އަޅުގަނޑުމެން އެއަށް ރިޢާޔަތްކޮށްލުން ވަރަށް މުހިއްމު. މަސައްކަތްކުރަން ފެއްޓިއިރު މި ކޮމިޓީގެ ވިސްނުން ހުރި ގޮތާއި އަދި އެމް.އެމް.އޭގެ ލަފާ ދެއްވީމާ، ކޮމިޓީއަށް ވިސްނެމުން ދިޔަ ގޮތަށް ތަފާތު އައިސްފައިވާކަށް އަޅުގަނޑު ފާހަގަކޮށްލަން ބޭނުންވޭ. އެހެންވީމާ، މިހާރު އަލަން  މި މަސައްކަތް ފައްޓަވާއިރު އަލަށް ވަޑައިގެންނެވި ބޭފުޅުން ވެސް ބައްލަވައިލުން ރަނގަޅު ވާނެ ކޮމިޓީގެ މަޝްވަރާތަކުގެ ތެރެއިން ކޮމިޓީ އިން ވިދާޅުވި ވިދާޅުވުމަށް އެމް.އެމް.އޭ އިން ދެއްވި އިޖާބަ އާއި އެ ކޮމެޓުތައް ފާހަގަކޮށްލާފައި، އެހެންވީމާ، އަޅުގަނޑުމެން އެއް ކަމަކަށް އެމް.އެމް.އޭ އިން ދެއްވި ޑޮކިއުމަންޓު ރިވިޔުކޮށްލަން ވަގުތުކޮޅެއް ނަގަން ބޭނުން. ހަމަ އެއާއެކު އަޅުގަނޑުމެން ދެން ރިވިޔުކޮށްލަން މި ޖެހެނީ މިހާތަނަން މި ކޮމިޓީ އިން ކޮށްފައިވާ ނުވަތަ މި ބިލަށް ގެނެސްފައިވާ އެޑިޓޯރިއަލް ބަދަލުތައް. ދެން ހަމަ މާއްދާއަކުން މާއްދާއަކުން އިހަށް ފާސްވެފައި އޮތް ބައިން އަޅުގަނޑުމެން އަޅުގަނޑު ދެކެނީ ރިވިޔުކޮށްލަން. ދެން މީގެ ކުރިން މެންބަރުން އަމިއްލަފުޅު ވަގުތުކޮޅެއްގައި ދެން ހުރި ޑޮކިއުމެންޓުތަކާއި މި ބިލަށް ފަރިތަވެލުމުގެ މަސައްކަތްތައް ނުވަތަ ކުރިން މި ބިލާ ބެހޭ ގޮތުން ވިސްނިފައިވާ ވިސްނުންތައް ތާޒާކޮށްލުން. އެހެންކަމާ އެކު އަޅުގަނޑުމެން އެއް ކަމަކަށް ކުރިއަށް ގެންދަން އަޅުގަނޑު މި ހުށަހަޅަނީ  ދެ ކަމުން ކުރެ އެއް ކަމެއް. އެއީ އެމް.އެމް.އޭގެ ލަފާފުޅު ރިވިޔުކޮށްލުން. އެކަމަކު މީގެ ޕްރީ ރިކުއިޒިޓަކަށް ވާނެ ބިލުގެ މަޢުލޫމާތު، ދަރިވަރުންގެ ލޯނުގެ ބިލުގެ އަސާސީ ނުކުތާތައް ޙަޤީޤަތުގައި އަލުން ހުރިހާ ބޭފުޅުން ރިވިޔުކޮށްލެއްވުން. އެހެންވީމާ، ލަފައެއްދެއްވުން އެދެން. އަޅުގަނޑު ފުރަތަމަ ގެންދާނީ އެމް.އެމް.އޭގެ ކޮމެންޓުތައްތޯ ނުވަތަ ބިލުގައި މިހާތަނަން ކުރީގެ ކޮމިޓީ އިން ގެނެސްފައިވާ ބަދަލުތައްތޯ. ޝުކުރިއްޔާ. 

ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން: 

އާދެ. އެމް.އެމް.އޭގެ ކޮމެންޓުތަކަށް ބަލައިލާއިރު އަޅުގަނޑަށް ހީވަނީ މުޅި ބިލު އަލުން އެބަޖެހޭ ކަންނޭނގެ ދިރާސާކުރަން. ބިލުގެ މައިގަނޑު އެއް އުސޫލުކަމަށް ވިސްނިފައި އޮތް ލޯނު ދިނުމަށް، އަޅުގަނޑު ކުޑަތަންކޮޅެއް ފާހަގަކޮށްލަން ބޭނުން. އިޖުތިމާޢީ ގޮތުން ކޮށްފާނެ އަސަރު. ބޭންކުތަކުން ޓެކްސް ދައްކަންޖެހޭ ވަރުން %25 ން ބިލުގައި ވާ މިންވަރު ކަމުގައި ވާ %15 އަށް ކުޑަކޮށްފި ނަމަ އުނިވާ 96 މިލިއަނަށް ވުރެ އެ ބައި ބޭންކުތަކުން އުނިކޮށްފައި ދެން މި ދޭންޖެހޭ 90 މިލިއަނަން ބަލާއިރު އެއީ މުޅި އެތި އޭގެ މަޤުޞަދު މުޅި އެތި ކަސިޔާރުވެގެން ދާ ކަމެއް އެއީ. މީގައި މި އިންނަނީ އުނިވާ 96 މިލިއަން ރުފިޔާގެ ސަބަބުން އެހެން ގޮތެއް ނެތިގެން ސަރުކާރުން ބައެއް ކަންތައްތައް ނުކޮށް ދޫކޮށްލެއްވުން ފަދަ، ސޯޝަލް ކޮސްޓު މި ކަމުގައި ހިމެނިގެން ހިނގައިދާނެ ކަމަށް ޖާގަ އެބަ އޮތް ކަމަށް ފެނޭ. މި 96 މިލިއަން ރުފިޔާ އަކީ ބިލުގެ އިޖުތިމާޢީ ފައިދާއެއްގެ ގޮތުގައި 6 ބޭންކުން ކުރެ ކޮންމެ ބޭންކަކުން ދޭންޖެހޭ 15 މިލިއަން ރުފިޔާގެ ޖުމްލަ އަދަދު ކަމުގައިވާ 90 މިލިއަން ރުފިޔާގެ ދަރިވަރުންގެ ލޯނުގެ އަދަދަށް ވުރެ ބޮޑު އަދަދެކޭ. އެހެންވީމާ، މިހެން މި ހިސާބުން އަޅުގަނޑުމެން އެބަޖެހޭ ކަންނޭނގެ މުޅި ބިލު ބަދަލުކުރަން. އެއީ ސަރުކާރަށް ލިބޭ އެއްޗެއް އެއަށް ވުރެ މާ ބޮޑު ތަން ކަނޑާލާފައި އެއަށް ވުރެ ކުޑަ އެއްޗެއް ބޭންކުތަކުން ދޭން ބުނަންޏާ އެއީ ދެން ވަރަށް، އާނ، އެތަން ފާހަގަކުރައްވާފައި އެބަ ހުރި. އެހެންވީމާ، ވަރަށް ބޮޑަށް ވިސްނަންޖެހޭ. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ ޙުސައިން. އަޅުގަނޑުމެންގެ މަސައްކަތަށް ފަސޭހަވާނެ މިހާރު އަޅުގަނޑުމެން އަތުގައި މިވާ ދަރިވަރުންގެ ލޯނާ ބެހޭ ބިލާ ގުޅުން ހުރި ޑޮކިއުމަންޓުތަކަށް އަޅުގަނޑުމެން ރިފަރ ކުރާއިރު އަދި ޚާއްޞަކޮށް ވަކި ޑޮކިއުމެންޓެއްގެ ވާހަކަ ކުރިއަށް ނުގެންދާ ކަމަށް ވަންޏާ އެ ޑޮކިއުމެންޓެއް އެހެން މެންބަރުންގެ ސަމާލުކަމަށް ގެންނަވާފައި، އެ ޑޮކިއުމަންޓަށް ކޯޓު ކުރައްވާ ކަމަށް ވަންޏާ، ޕޭޖު ރިފަރެންސް ދެއްވާފައި ކުރިއަށް ގެންދަވައިފިއްޔާ ފަސޭހަވާނެ. އަޅުގަނޑު އަސްލު އެދެނީ ނިންމަވައިދެއްވަން އަޅުގަނޑުމެން މިހާރު ކުރިއަށް ގެންދަންވީ ކުރީގެ ކޮމިޓީގެ ފަރާތުން ކޮށްފައިވާ މަސައްކަތްތައް މި ހަމަ އިހަށް ރިވިޔުކޮށްލުންތޯ ހަމަ އެކީ އެކައްޗަކަށް މާއްދާއަކުން މާއްދާއަކުން ގެނައި ބަދަލުތައް ފާހަގަކޮށްލާފައި ކުރިއަށް ގެންދަންތޯ. ނުވަތަ އެމް.އެމް.އޭ އިން ދެއްވާފައިވާ ރިކަމަންޑޭޝަން އެ ބޭފުޅުން ދެއްވާ ޚިޔާލު  އަޅުގަނޑުމެން ހަމަ ފަރިތަވެލުމަށްޓަކައި އެ ޚިޔާލުތަކަށް ދެންމެ ބައެއް ބޭފުޅުން ފާހަގަކުރެއްވި ގޮތަށް ޚިޔާލުތަކުގެ މައްޗަށް ވާހަކަދައްކާލުންތޯ. ދެން އަޅުގަނޑު ފުރުޞަތު  އަރުވާނަން ނާޒިމަށް. 

ތުޅާދޫ ދާއިރާގެ މެންބަރު ނާޒިމު ރަޝާދު ވާހަކަދެއްކެވުން:

ޝުކުރިއްޔާ މުޤައްރިރު. އާދެ، އަޅުގަނޑަށް ހީވަނީ އަޅުގަނޑުމެން ބޮޑަށް މިހާރު މި ބިލުގެ މަސައްކަތް ގޮއްސަ އޮތް ހިސާބުން އެ ހިސާބަށް ބާއްވާފައި، އަޅުގަނޑުމެން ފުރަތަމަ ބަލައިލަންވީ ރާއްޖޭގެ ސެންޓްރަލް ބޭންކުން މި ކަމާ ދޭތެރޭގައި ދެކެނީ ކޮންގޮތަކަށްތޯ. މީގެ ހަމަ ވަކިވަކި ޕޮއިންޓުތައް، ޕޮއިންޓު ބައި ޕޮއިންޓު އަޅުގަނޑުމެން މީތި ދިރާސާކޮށްލަން އެބަޖެހޭ ކަންނޭނގެ. އެމް.އެމް.އޭ މި ބިލާ ދޭތެރޭގައި ދެކޭގޮތާއި މީގެ ސަބަބުން މި ގޮތަށް ނިންމައިފި ނަމަ ރާއްޖޭގެ އިޤުތިޞާދަށް ކޮއްފާނެ އަސަރަކާއި ވިޔަފާރިވެރިންނަށާ. ސަބަބަކީ މި ވިޔަފާރިވެރިންނަން ކުރާނެ އަސަރާ މި ކަންތައް ބަލަންޖެހޭ ސަބަބަކީ ރާއްޖޭގެ މިހިރީ ކޮމާޝަލް ބޭންކުތައް. ޑިވެލޮޕްމަންޓު ބޭންކެއް ނެތް ރާއްޖެ އަކު. އެހެންކަމަށް ވާއިރު ކޮމާޝަލް ބޭންކުތަކުން މިފަދަ ލޯނުތަކެއް ދޫކުރުމަށް ޤާނޫނަކުން މަޖުބޫރުކޮށްގެން ދާއިރުގައި އެ ބޭންކުތަކަށް ކޮށްފާނެ އަސަރާއި އަދި އެ މީހުންނަން ކޮށްފާނެ ފައިދާ  އާއި ގެއްލުމާ މި ހުރިހާ ކަންތައްތަކާ މެދު އަޅުގަނޑުމެންނަން ބަލައިލެވޭނީ. އެމް.އެމް.އޭ އިން މި ފޮނުވާފައިވާ ޕޮއިންޓުތައް މި ޕޮއިންޓު ބައި ޕޮއިންޓު އަޅުގަނޑުމެން ކޮމިޓީގައި މަޝްވަރާކުރެވިގެން ކަމަށް އަޅުގަނޑު ދެކޭތީވެ އަޅުގަނޑަށް ފެންނަނީ އެމް.އެމް.އޭ އިން މި ފޮނުވާފައިވާ ޕްރިންޓްތަކާ މެދު އަޅުގަނޑުމެން ކޮމިޓީގައި މަޝްވަރާކޮށްލަން އެންމެ ފުރަތަމަ ކަމަކަށް. ޝުކުރިއްޔާ.

ރިޔާސަތުން ވާހަކަދެއްކެވުން:

ޝުކުރިއްޔާ ނާޒިމު އެހެންވީމާ، އަޅުގަނޑު މިހާރު މެންބަރުންނަން ދަންނަވާނީ، ޙުސައިން ތާއީދު ކުރެއްވި ކަމަށް އަޅުގަނޑު ފާހަގަކޮށްލަން އިނގޭތޯ. އެހެންވީމާ، އަޅުގަނޑު ރިކުއެސްޓު ކޮށްލަނީ. ދަރިވަރުންގެ ލޯނުގެ ބިލާ ބެހޭ ގޮތުން ކުރީގެ ކޮމިޓީ އިން ކުރައްވާފައިވާ މަސައްކަތް މެންބަރުން އަމިއްލަ ފުޅަން ދެން އަންނަ ބައްދަލުވުމަކަށް އަންނަ އިރު ދިރާސާކޮށްލައްވަން އިނގޭތޯ. ދެން ހަމަ އެ ގޮތުން މިއަދު އަޅުގަނޑުމެން މަސައްކަތް ކުރިއަށް ގެންދާނީ އެމް.އެމް.އޭ އިން އަޅުގަނޑުމެންނަން ފޮނުއްވާފައިވާ ލިޔުމުގައިވާ ނުކުތާތައް ދިރާސާކޮށްލެއްވުމަށް. ކުރީ ކޮމިޓީ އިން ވެސް ޙަޤީޤަތުގައި އެންމެ އިސްކަން ދިންކަންތައް. ކުރީ ކޮމިޓީ އިން ވެސް ހަޤީޤަތުގައި އެމް.އެމް.އޭ އިން ފޮނުވަމުން ގެންދަވާ ނޯޓާއި އަދި ހަމަ އެ ގޮތުން އެ ބޭފުޅުންނާ އެކީ ބޭއްވުނު ބައްދަލުވުމުގައި ފާހަގަކުރެވުނު ޚިޔާލުތަކުގެ އަލީގައި މަސައްކަތް ބޮޑަށް ކުރިއަށް ގެންދެވިފައިވާ ކަމަށް އަޅުގަނޑު ފާހަގަކޮށްލަން. އެހެންވީމާ، އަޅުގަނޑު މިހާރު ކުރިއަށް މި ގެންދަނީ، ތި ބޭފުޅުންގެ އަތްޕުޅުގައިވާ ކޮމިޓީގެ މެންބަރުންގެ އަތްޕުޅުގައިވާ ޑޮކިއުމެންޓުގެ ތެރެއިން އެމް.އެމް.އޭގެ ފަރާތުން ފޮނުވާފައިވާ ދެ ލިޔުމެއް އެބަ އުޅޭ ދެ ސުރުޚީ އެއް އެބަ އުޅޭ. އެހެންވީމާ، ސިޓީގައި 1 ނޮވެމްބަރު 2009 ގައި ފޮނުވާފައިވާ ސިޓީގައި ލިޔުމަކަށް މިވަނީ އެހެން ޤައުމުތަކުގެ ދަރިވަރުން ކިޔެވުމަށް ދެވޭ ލޯނު ހަމަޖެހިފައިވާ ގޮތްތަކާ ބެހޭ ޚުލާސާ އެއް. ދެން މި އޮތީ ރައްޔިތުންގެ މަޖިލީހުގެ މި ބިލާ ބެހޭ ގޮތުން އެމް.އެމް.އޭ އިން ތައްޔާރުކުރައްވާފައިވާ ތައްޔާރުކުރެއްވުން. ދެން ހަމަ އެ ގޮތުން ކުރީގައި އެމް.އެމް.އޭ އާ އެކީގައި ބޭއްވުނު ބައްދަލުވުމުގައި ވެސް އެ ބޭފުޅުން ފާހަގަކުރައްވާފައިވާ ނުކުތާތަކެއް ވެސް ހުންނާނެ. އެއް ލިޔުމެއްގައި ދެ ސުރުޚީ އެއް މި އުޅެނީ އިނގޭތޯ. ދެން އެހެން ޤައުމުތަކުގައި ކަންތައްތައް ހުރި ގޮތުގެ ބެކްރައުންޑެއް. އެއް އެޓޭޗްމަންޓެއްގެ ވާހަކަ އެއް ސިޓީ އަކާ އެކީ މި ދެ ލިޔުން ވެސް އެޓޭޗު ކުރައްވާފައި މިވަނީ އިނގޭތޯ. އެއް ލިޔުމަކީ އެހެން ޤައުމުތަކުގައި ދަރިވަރުން ކިޔެވުމަށް ލޯނު ދިނުމަށް ހަމަ ޖެހިފައިވާ ގޮތްތަކާ ބެހޭ ޚުލާސާ އެއް. އެމް.އެމް.އޭ އިން ތައްޔާރުކުރައްވާފައި. ހަމަ އެ ގޮތުން އެމް.އެމް.އޭގެ ފަރާތުން ދެކެވަޑައިގަންނަވާ ގޮތުގެ ޚުލާސާ އެއް. 1 ޑިސެމްބަރު 2009 ގައި ފޮނުއްވާފައި ވާ ލިޔުމެއް. ދެން މި ވަނީ އެމް.އެމް.އޭ ގެ ފަރާތުން ކޮމިޓީގައި ހުށަހަޅުއްވާފައި ވެސް މެ. އަޅުގަނޑު ވަގުތުކޮޅެއް އަރުވާނަން. ހުރިހާ ކޮމިޓީގެ މެންބަރުންނަން މި ދަންނަވާ 1 ޑިސެމްބަރު ގައި އެމް.އެމް.އޭ އިން ފޮނުއްވާފައިވާ ޑޮކިއުމަންޓުގެ ނުކުތާތައް ބައްލަވާލައްވާފައި، އޭގެ ނުވަ ޕޮއިންޓެއްގެ ދަށުން ބުލެޓު ޕޮއިންޓުތަކެއް ނުކުތާތަކެއް ފާހަގަކުރައްވާފައި މި ވަނީ. އެ އާ ބެހޭ ގޮތުން މެންބަރުންގެ ޚިޔާލު މިވެނި ބުލެޓު ޕޮއިންޓެއް ފާހަގަކޮށްލައްވާފައި، އެ އާ ބެހޭ ގޮތުން ޚިޔާލެއް ފާޅުކޮށްލައްވަން ފުރުޞަތު ހުޅުވާލަން. ޝުކުރިއްޔާ. ނާޒިމު. 

ތުޅާދޫ ދާއިރާގެ މެންބަރު ނާޒިމު ރަޝާދު ވާހަކަދެއްކެވުން:

ޝުކުރިއްޔާ އަޅުގަނޑު އެންމެ ފުރަތަމަ މި ރިޕޯޓުގެ އެމް.އެމް.އޭ އިން އެންމެފަހުން މި ފޮނުވާފައިވާ ރިޕޯޓުގެ ނިންމުމެއް އެބަ އޮތް. މީގެ ކޮންކްލޫޝަންގައި މި ބޭފުޅުން ވިދާޅުވެފައި މި އޮންނަނީ، މި ކަމަކީ ވަރަށް މާތް މަޤުޞަދެއްގައި ކުރެވޭ ކަމެއް. އެހެންނަމަވެސް، އެމް.އެމް.އޭ އިން މި އޮތީ ބޭންކުތަކާ މި ކަމާ ބެހޭ ގޮތުން ވާހަކަދައްކާފައި، ބިލާ ބެހޭ ގޮތުން ބޭންކުތަކާ މަޝްވަރާކުރެވިފައިވޭ. ބޭންކުތަކުން ލަފާދެއްވާފައި ވަނީ މި ކަމަށް ބޭނުންވާ ފައިސާ ކަނޑައެޅޭ ދައުލަތުގެ މުއައްސަސާއަކަށް ލޯނުގެ ގޮތުގައި ބޭންކުތަކުން ދޫކުރުމުން އެ މުއައްސަސާތަކުން ލޯނުގެ ކަންތައްތައް ކުރިއަށް ގެންދިއުމަށޭ. މާނައަކީ ބޭންކު މި ކަމާ ޒިންމާވެ ނޫނީ ބޭންކު މި ކަމާ ހަވާލުވެ އެކަން ކުރާ ގޮތަކަށް ބޭންކުތަކުން އެއްބަހެއް ނުވެޔޭ މާނަ އަކީ. މި އޮތީ ސެންޓްރަލް ބޭންކުން ރާއްޖޭގައި ހުރި ކޮމާޝަލް ބޭންކުތަކާ އެކު ބޭއްވި މަޝްވަރާއެއްގެ ނަތީޖާއެއްގެ މައްޗަށް ބަލާފައި މި ވާހަކަ ލިޔެފަ. އެހެންވީމާ، ބޭންކުތަކުން ބޭނުން ނުވާ ކަމެއް ބޭންކުތައް ލައްވާ ކުރުވަން އަޅުގަނޑުމެން ޤާނޫނަކުން މަޖުބޫރުކުރުވުން އަޅުގަނޑަކަށް އެއްގޮތަކަށް ވެސް ބުއްދިވެރި ކަމެއް ކަމަކަށް ނުފެނޭ. ދެން މީގައި އަނެއް ތަންކޮޅަކީ އަޅުގަނޑު އޮންނާނެ ބަހުސްގެ މަރުޙަލާގައި ވެސް މިކަން ފާހަގަކޮށްފައި. މީގަ މި ވާގޮތަކީ ބޭންކުތަކުން މިހާރު މި ނެގޭ %25ގެ ޓެކްސް ނުވަތަ ފައިދާ. ފައިދާއިން ނަގާ ޓެކްސް އެ ބައި މި އޮންނަނީ %15 އަށް ދަށްކޮށްލާފަ. %10 އަކީ ލޯނު ދޫކުރަށް ބޭނުންވާ ބޭންކުތަކަށް އިތުރުވެގެންދާ %10.  %10 އަކީ ލޯނު ދޫކުރަން ބޭނުންވާ އަދަދަށް ވުރެ މާ މަތީ އަދަދެއް. އެހެންކަމުން ވާ އެއްޗަކީ ދައުލަތުގެ ބަޖެޓަށް ވަންނަން އަންނަ އާމުދަނީގެ ވަރަށް ބޮޑު ބައި އުނިވެގެން މި ދަނީ. ދާއިރު ބޭންކުތަކަށް ވަރަށް ބޮޑު ފައިދާ އެއް އެބަ ލިބޭ. ލޯނު ދޫކުރިޔަސް ނުކުރިޔަސް ވެސް. މި ގޮތަށް %25 އިން %15 އަށް ދޫކޮށްލައިފި ކަމަށް ވަންޏާ. އެހެންވީމާ، މިވެސް އަޅުގަނޑުމެން މި ރިޕޯޓުގައި އެމް.އެމް.އޭ އިން ސެންޓްރަލް ބޭންކުން މިކަން ފާހަގަކޮށްފައި ވާއިރުގައި މި ނުކުތާ އަށް ވެސް އަޅުގަނޑުމެން ވަރަށް ބޮޑަށް ވިސްނަންޖެހޭ މި ބިލު ވަކި ގޮތަކަށް ނިންމާއިރުގައި. ދެން އަޅުގަނޑަށް ހަމަ މީގައި މި ފާހަގަކޮށްފައިވާ ނުކުތާތަކަކީ ވަރަށް މުހިއްމު ނުކުތާތަކެއް ކަމަށް އަޅުގަނޑު ދެކެން. ހަމަ މިއިން ކޮންމެ ވާހަކައެއްގައި ވެސް މި ބޭފުޅުން އޭގެ ހަމަ ހެކި އެބަ ހުރި ދައްކަވާދެއްވާފައި. އެމް.އެމް.އޭގެ އެހެންވީމާ، މިއަން ބަލާފައި ނޫނީ އަޅުގަނޑުމެން ކޮމިޓީއަކުން ވަކި ގޮތެއް ނިންމުން ރަނގަޅެއް ނޫން ކަންނޭނގެ. ސަބަބަކީ މިއީ ފައިސާ އާ ބެހޭ ކަމެއް. މިއީ ލޯނާ ބެހޭ ކަމަކަށް ވާއިރުގައި ސެންޓްރަލް ބޭންކުގެ ޚިޔާލުތައް މި ގޮތަށް ހުރި އިރު އަނެއްކާ ސެންޓްރަލް ބޭންކުން އެހެން ބޭންކުތަކާ ވާހަކަދެކެވިފައި، މި ރިޕޯޓުގައި މި ވާހަކަތައް ވެސް ގެނެއްސަ ހުރި އިރު އެއާ މުޅިން ތަފާތު ގޮތަކަށް އަޅުގަނޑުމެން ކަންތައްތައް މަޖިލީހުން ނިންމާ ކަމަށް ވަންޏާ އަޅުގަނޑަށް ހީވަނީ ކޮންމެވެސް ވަރެއްގެ ހަމަ ނުޖެހުންތަކެއް ހިނގާފާނެ ނޫނީ ވިއްޔާ ވިޔަފާރި އަށް ނޫނީ އިޤުތިޞާދަށް މީގެ އަސަރުތަކެއް ކޮށްފާނެ ކަންނޭނގެ. އެހެންވީމާ، އެ ވާހަކަ އަޅުގަނޑު އެންމެ ފުރަތަމަވެސް ދަންނަވާލީ ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ ނާޒިމު. ކޮމިޓީގެ ކުރީގެ ބައްދަލުވުންތަކުގައި އަދަދުތަކާއި ޕަސެންޓޭޖުތަކަށް ހަމަ ހުންނާނީ ގޮތްތަކެއް ނިންމަވާފައި އިނގޭތޯ. އެހެންވީމާ، ދަރިވަރުންގެ ލޯނުގެ ބިލުގައި ކުރީ ކޮމިޓީ އިން ގެނެއްސަ ހުރި އެޑިޓުތަކުގައި ޙަޤީޤަތުގައި މީގެ ހުރިހާ ބޮޑެތި މަސައްކަތް އިންޓްރެސްޓު ރޭޓުތަކާއި އަދި ހަމަ އެ ގޮތުން ފައިސާގެ އަދަދުތަކާ ބެހޭ ގޮތުން ހުރި މާއްދާތައް ގާތްގަނޑަކަށް މި ވަނީ ކަވަރުކުރެވިފަ. އެހެންވީމާ، އޭގައި ހުންނާނެ، ހަމަ އެކި ބޭފުޅުން ދެއްކެވި ކޮމިޓީގައި ހުށަހެޅުއްވި ނުކުތާތައް. މަޢުލޫމާތުގެ ވާހަކަދައްކަމުން މެންބަރުން ފާހަގަކުރެއްވި ނުކުތާތަކާއި އޭގެ އޮރިޖިނަލަށް ގެނައި ބަދަލުތަކާ، މި ދެންނެވި ލިޔުމުން އެގެން ހުންނާނެ. އެއް މަޢުޟޫއަކަށް ހަމަ އަޅުގަނޑުވެސް ފާހަގަކޮށްލަން. އެމް.އެމް.އޭގެ ފަރާތުން ދެ މުހިއްމު ނުކުތާ އެއް ފާހަގަކުރެއްވި. އެއް ކަމަކީ މި ބިލު އިދާރީ ގޮތުން ބަލަހައްޓަން އަމާޒުކުރެވިފައި މި އޮތީ އެމް.އެމް.އޭގެ ފަރާތުން ހުށަހެޅުނު. އެކަމަކު އެމް.އެމް.އޭގެ ފަރާތުން އެކަން އަސްލުގައި އެ ބޭފުޅުންނަކަށް ކުރައްވަން ފަސޭހަފުޅު ނޫން ކަމަށް ވެސް ވިދާޅުވެފައިވޭ، އިދާރީ ގޮތުން. ދެން ހަމަ އެ ގޮތަށް ބޭންކުތަކުގެ ޚިޔާލަކީ ކޮބައިތޯ ބެލިން. ބޭންކުތަކުން ދިން ލަފާ ދެންމެ ނާޒިމު އެ ފާހަގަކޮށްލެއްވީ. އެހެންވީމާ، މިހާރު އަޅުގަނޑުމެން ބަލަން މި ވަނީ މައިގަނޑު ގޮތެއްގައި މި ބިލުގެ ހުށަހަޅުއްވާފައިވާ ދަރިވަރުންގެ ލޯނުގެ އަސާސުތަކަށް އަންނަ ބަދަލުތަކެއް ބޮޑު ބަދަލެއް އަންނަ ކަމަށް ވަންޏާ އަޅުގަނޑުމެން އެބައި ފާހަގަކޮށްފައި ދެން އޭގެ ފަހުން މި ބިލުގެ މަސައްކަތް ވާހަކައަކީ އެޑިޓުކުރުމުގެ މަސައްކަތް ކުރިއަށް ގެންދަން އެންމެ ރަނގަޅުވާނީ އޭގެ އަލީގައި. 

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އަޅުގަނޑު ދެންނެވީ އެންމެ ފުރަތަމަ އަޅުގަނޑުމެން ކޮމިޓީ އިން މި މަސައްކަތް ފަށައިގެން ދުވަހު ވެސް އަޅުގަނޑު ދެންނެވިން މަޢުލޫމާތު ހޯދަންޖެހޭ ފަރާތްތަކުން ހޯދުން ވަރަށް މުހިއްމޭ އަޅުގަނޑުމެން ބިލު އިޞްލާޙުކުރަން ފެށުމުގެ ކުރިން. އަޅުގަނޑު ހަމަ ޔައުމިއްޔާގައި އޮންނާނެ. އަޅުގަނޑު ހަމަ އެދުނިން، ބޭންކާއި އެމް.އެމް.އޭ އާ އަޅުގަނޑުމެން މި ތަނަން ހާޒިރުކުރަންޖެހޭ ފަރާތްތައް ހާޒިރުކޮށް، އެ ބޭފުޅުންގެ ޚިޔާލު ހޯދުމަށްފަހު ބިލުގެ މަސައްކަތް ފަށައިގަންނަން. އަޅުގަނޑުމެންނަށް އެ ގޮތަށް ކަންތައް ނުކުރެވުނީމަ އަޅުގަނޑުމެންނަށް ވަރަށް ބައިވަރު ބޭކާރު މަސައްކަތްތަކެއް ޙަޤީޤަތުގައި ކުރެވިފައި މި އޮތީ. އެމް.އެމް.އޭ އިން ކޮމެންޓަށް ބަލާއިރުގައި މިހާރު ބިލު ޑްރާފްޓުކޮށްފައި އޮތް ގޮތާއި އަޅުގަނޑުމެން މަސައްކަތް ކުރަމުން އައި ގޮތަށް ބަލާއިރު އަޅުގަނޑުމެންނަން ކުރެވިފައި މި އޮތީ ކަނޑައެޅިގެން ބޭކާރު މަސައްކަތެއް. މިހާރު މި ވަގުތު އަޅުގަނޑުމެން ނިންމަންވީ އެމް. އެމް.އޭ ކޮމެންޓަށް ބަލާއިރު އަޅުގަނޑު ހަމަ ވަރަށް ޤަބޫލުކުރަން އެމް.އެމް.އޭ ކޮމެންޓަށް އަޅުގަނޑުމެން ޑިޕެންޑު ވާންޖެހޭނެ. ޤައުމުގެ މަރުކަޒީ ބޭންކު. އެ ބޭފުޅުން ބޭންކުތަކުން ކޮމެންޓްސް ހޯދާފައި މި އޮތީ. އެހެންވީމާ، އަޅުގަނޑު ޤަބޫލުކުރާ ގޮތުގައި އަޅުގަނޑުމެން ޑިސައިޑު ކުރަންވީ މިހާރު ބިލު އޮތް ގޮތުން އެމް.އެމް.އޭ ކޮމެންޓާ އެއްގޮތަށް އަޅުގަނޑުމެންނަށް ބިލު ބަދަލުކުރެވިދާނެތޯ. އަޅުގަނޑުގެ ވިސްނުން ބުނަނީ މިހާރު ބިލު އޮތް ގޮތުން އަޅުގަނޑުމެންނަކަށް ބަދަލެއް ނުކުރެވޭނެއޭ. ސުވާލަކީ އަޅުގަނޑުމެން މި ބިލު ހިފައިގެން އަނެއްކާވެސް މިތާ މަސައްކަތް ކުރާނީތޯ، ނޫނީ ބިލު އަނބުރާ ދެން ފޮނުވާލަންޖެހޭ ފަރާތަކަށް ފޮނުވާލާނީތޯ. ބިލު ކޮމިޓީ މަރުޙަލާގައި ބަދަލުކުރެވޭނީ އުސޫލުތަކެއްގެ ތެރެއިން. ގަވާއިދުގައި ކަނޑައެޅިފައި ހުރި އުސޫލުތަކުގެ ތެރެއިން ބިލުގެ ރޫޙު ނުގެއްލޭ ގޮތަށް ބަދަލުކުރެވޭނީ. ވަކި ވަރަކަށް އަޅުގަނޑުމެންނަން އެކަން ކުރެވޭނީ. އެ އުސޫލަށް ބަލާއިރު އެމް.އެމް.އޭ ކޮމެންޓާ އެއްގޮތަށް ބިލު ބަދަލުކުރުމަކީ އަޅުގަނޑުމެންނަށް ކުރެވޭނެ ކަމެއް ނޫން. އެހެންވެއްޖެ ކަމަށް ވަންޏާ އަޅުގަނޑު ޤަބޫލުކުރަނީ ބިލު އަޅުގަނޑުމެން ޖެހޭނީ ކޮމިޓީއިން ބޭރުކުރެވޭ ކޮންމެވެސް އެއް ދިމާލަކުން ބޭރުކުރަން. ނޫނިއްޔާ ބިލު ބަދަލުކުރެވޭ އެހެން ގޮތެއް އޮތް ކަމަށް ވަންޏާ ބިލު ބަދަލުކުރަން. މިހާރު މި ބިލަކަށް ދެން އަޅުގަނޑެއް މަސައްކަތެއް ނުކުރެވޭނެ އެމް.އެމް.އޭގެ ކޮމެންޓަށް ބަލާއިރަކު، ޝުކުރިއްޔާ.

ރިޔާސަތުން ވާހަކަދެއްކެވުން:

ޝުކުރިއްޔާ އަޅުގަނޑު ހަމަ ތި ބޭފުޅުން ހަނދުމަފުޅު ބެހެއްޓުމަށް ދަންނަވަން. ކުރީގައި ވެސް ޚިޔާލު ފާޅުކުރެވިގެން 5 ނޮވެމްބަރުގައި މަޖިލީހުގެ އިދާރާ އިން ސިޓީތަކެއް ފޮނުއްވާފައި މި އޮންނަނީ، މިނިސްޓްރީ އޮފް ފިނޭންސް އެންޑު ޓެރެޜަރީ އަށް. ވިދާޅުވަނީ 9 ނޮވެމްބަރު 2009 ވާ ހޯމަދުވަހުގެ މެންބަރު 13:15 ގައި އޮންނަ ކޮމިޓީގެ ބައްދަލުވުމަށް ވަޑައިގެން ދެއްވުން އެދެމެވެ. ފިނޭންސް މިނިސްޓްރީއަކުން އަދި އެ ބައްދަލުވުމަކަށް ވަޑައިގެންދެއްވާފަ އެއް ނެތް އިނގޭތޯ. އަދި އަޅުގަނޑު މެންނަކަށް ފަހުން އެ ކަމާ ބެހޭ ގޮތުން ސުވާލުކޮށްލީމަ މި ސިޓީ އަދި އެ ބޭފުޅުންނަން ޓްރޭސް ނުކުރެވޭ ވާހަކަ ވެސް ވިދާޅުވި އޭރު ކޮމިޓީ ތެރޭގައި. އެހެންވީމާ ފިނޭންސް މިނިސްޓްރީ ބައްދަލުވުމަށް ވަޑައިގެންދެއްވާފަ އެއް ނެތް. ދެން އެޑިޔުކޭޝަން މިނިސްޓްރީ އަށް ދެންނެވީމަ އެޑިޔުކޭޝަން މިނިސްޓްރީގެ ބޭފުޅުން ވަޑައިގަންނަވައިގެން މިކޮޅުން އެ މަޢުލޫމާތު ވެސް އެ ބޭފުޅުންނަން އެ ބޭފުޅުންގެ ނުކުތާތައް ފޮނުއްވާފައިވޭ. ހިއުމަން ރިސޯސް މިނިސްޓްރީގެ ނުކުތާތައް ވެސް ފޮނުއްވާފައި އެބަ އޮތް. އެއީވެސް ހަމަ 5 ނޮވެމްބަރުގައި ފޮނުވުނު ސިޓީއެއްގެ އިޖާބަ. ދެން އަޅުގަނޑުމެންނަން އިތުރަށް އެ މިނިސްޓްރީގެ ފަރާތުން ގުޅިގެން ހޯދަންޖެހޭ ބައެއް މަޢުލޫމާތު އެބަ ހުރި ކަމަށް އަޅުގަނޑު ހަނދާންވަނީ. އެމް.އެމް.އޭ އަށް ވެސް އަޅުގަނޑުމެން 5 ނޮވެމްބަރުގައި ސިޓީ ފޮނުވައިގެން އެ ބޭފުޅުންގެ ބައްދަލުވުން އަޅުގަނޑުމެންނަން ބޭއްވުނު. ދެން، އޭގެ ބައްދަލުވުމުގެ ފަހުން އެމް.އެމް.އޭގެ ފަރާތުން އަޅުގަނޑުމެންނަން ފޮނުއްވި މަޢުލޫމާތު މިހާރު މި ހުރީ. ބައްދަލުވުމުގެ ތެރޭގައި ވެސް އެމް.އެމް.އޭގެ ފަރާތުން ހަމަ ފާހަގަކުރެއްވި މީގައި އެ ބޭފުޅުން ކޮމިޓެއް ނުކުރައްވާ. ވާހަކައަކީ މި ކަމެއް ވާނެ ނުވާނެއެކޭ. އެކަމަކު މި ކަމާ ދޭތެރޭގައި ވިސްނަންޖެހޭ ކަންތަކޭ މިހިރީ. ތިމަންނަމެން ހުށަހަޅާފައި ކިޔާފައި ފާހަގަކުރެއްވި. މި ކޮޅުގައި ޕްރެޒެންޓޭޝަން ވެސް ފަޒީލު، އެމް.އެމް.އޭގެ ގަވަރނަރ އަޅުގަނޑުމެންނަށް ހަމަ ދެއްވި. ދެން އޭގެ އަލީގައި ބޭފުޅުން ވާހަކަ ދެއްކެވިއިރު އެއީ ދެން މަސައްކަތުގެ ފުދޭވަރެއްގެ ބޮޑުބައި ކުރިޔަށް ގޮއްސަ އޮތް ފަހުން. އަޅުގަނޑުމެން އޭރު ނިންމީ ކޮންމެ ގޮތެއް ވިޔަސް އެކިއެކި އިދާރީ ފަރާތްތަކުން މި ކޮޅަށް  ބައްދަލުވުމަށް ވަޑައިގަންނަވަން ތާވަލުކުރަމުން ގެންދާއިރުގައި ވެސް އަޅުގަނޑުމެންގެ މަސައްކަތް އަޅުގަނޑުމެން މެންބަރުން ފޯރަމުގައި މަޖިލިސް ފްލޯގައި މެންބަރުން ފާހަގަކުރައްވާފައިވާ ނުކުތާތަކުގެ އަލީގައި ގެންދެވެން ހުރި ފެންވަރެއް ހުރިއްޔާ ގެންދަން. ދެން އެކަމަކު ޢީސާ ފާހަގަކުރެއްވީ ވަރަށް މުހިއްމު ނުކުތާއެއް ޙަޤީޤަތުގައި އަޅުގަނޑުމެންގެ މަސައްކަތް ކުރިއަށް ގެންދާނީ ހަމަ މި ތަނުން ރާއްޖޭގެ ސެންޓްރަލް ބޭންކުގެ ލަފާއަށް ރިޢާޔަތްކޮށްގެން. އެ ނޫން ގޮތަކަށް ގެންގޮސްގެން އަޅުގަނޑުމެންނަކަށް މި އިމްޕްލިމެންޓެއް ނުކުރެވޭނެ. އަދި ފްލޯގައި ވެސް މެންބަރުން ފާހަގަކުރެއްވާފައިވާކަން އަޅުގަނޑުމެން ހަދާންކޮށްލަން އެބަޖެހޭ. އެހެންވީމާ، މިހާރު ވެސް އަޅުގަނޑުމެން ބައްދަލުކުރަން އެދިފައިވާ ބައެއް ފަރާތްތައް އެބަ ހުރި. އެހެންވީމާ ތި ބޭފުޅުން ރެކޮމެންޑު ކޮށްދެއްވަންވީ މިސާލަކަށް ފިނޭންސް މިނިސްޓްރީ އާ އެކީ އަޅުގަނޑުމެން ބައްދަލުކުރަން ތި ބޭފުޅުން އެދިވަޑައިގަންނަވާ ކަމަށް ވަންޏާ ފިނޭންސް މިނިސްޓްރީ އަށް ވެސް އަޅުގަނޑުމެން އިދާރީ މޭޒުން މިހާރު އާ ކޮމިޓީގެ ރިކުއެސްޓެއްގެ ގޮތުގައި އަލުން ފޮނުވޭނެ. ކުރީގައި މި ދެންނެވިހެން 5 ނޮވެމްބަރުގައި  ރިކުއެސްޓުކޮށްފައި ވަނީ އިދާރީ މޭޒުން ވަރަށް މަސައްކަތް ކުރެއްވި އަޅުގަނޑުމެންނަށް އޭރު މަޢުލޫމާތު ދެއްވަމުން ގެންދެވި ހަމަ ފިނޭންސް މިނިސްޓްރީ އަށް ގުޅުއްވައިގެން ވެސް މި ކޮޅުގައި އޮތް ބައްދަލުވުމަކަށް ވަޑައިގެން ދެއްވާތޯ ދަންނަވަން. މީގައި މި ދެންނެވިހެން ދެން އޭގެ ފަހުން މި ކޮޅުން ފޮނުއްވި ސިޓީއަށް ފިނޭންސް މިނިސްޓަރީން ޖަވާބު ދެއްވާފައި އޮތް ކަމަށް ވަންޏާ އިދާރީ މޭޒުން އަޅުގަނޑަށް އެ ޖަވާބު ހޯއްދަވައި ދެއްވުން އެދެން. ލިޔުމަކުން ޖަވާބު ދެއްވާފައި އޮތް ކަމަށް ވަންޏާ. އަޅުގަނޑަށް ލަފާކުރެވޭ ގޮތުގައި ލިޔުމަކުން އަދި ޖަވާބެއް އަދި ނުދެއްވާ. އެއީ 5 ނޮވެމްބަރ 2009ގައި ފޮނުވާފައިވާ ސިޓީ އެއް އަޅުގަނޑު ހަމަ ތި ބޭފުޅުން ފައިލްކޮޅުގައި ހުންނާނެ. އަޅުގަނޑު ވެސް ޤަބޫލުކުރާ ގޮތުގައި ފިނޭންސް މިނިސްޓްރީގެ ސޭ އެއް ނުވަތަ ވިސްނުމެއް މީގައި ބޭނުންވާނެ. ޙަޤީޤަތުގައި މީގަ ބިލުގައި ހުށަހަޅުއްވާފައި މި ވަނީ ހަމަ ބަޖެޓުން ކަނޑައެޅިގެން އަދަދުތަކެއް ނުވަތަ ކީކޭ ދަންނަވާނީ ފިނޭންސް މިނިސްޓްރީގެ ފަރާތުން ވެސް މެނޭޖުމެންޓު ހިއްސާ އެއް މީގައި ވެގެން.  ނިންމުންތަކެއް ނިންމަވާފަ. ބައްދަލުވުމަށް ދަންނަވާފައި ވަނީ 9 ނޮވެމްބަރ 2009 ވާ ހޯމަ ދުވަހު މެންދުރުފަހު 1:15ގައި. ދެން އަދި އެ ދުވަހު މެންދުރު 12:00ގެ ކުރިން ބިލާ ގުޅޭ ގޮތުން ޚިޔާލުފުޅެއް ވާނަމަ ލިޔުމަކުން މި ކޮމިޓީ އަށް ފޮނުއްވައިދެއްވުން އެދި ދެންނެވީމެވެ. މި ސިޓީއާ އެކު ދަރިވަނުންގެ ލޯނުގެ ބިލުގެ ކޮޕީ އެއް ވެސް ފޮނުވީމެވެ. 5 ނޮވެމްބަރ 2009. މަޖިލީހުން ފިނޭންސް މިނިސްޓްރީ އަށް ފޮނުއްވާފައިވާ ސިޓީ. މި މިނިސްޓްރީ އިން އަދި ޖަވާބެއް ނުލިބެނީ. އަނެއް 2 މިނިސްޓްރީން އެބަހުރި ޖަވާބު ލިބިފައި.
(ވަގުތުކޮޅަކަށްފަހު)

ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:

އަޅުގަނޑު ފާހަގަކޮށްލަން ބޭނުންވަނީ އަޅުގަނޑުމެން ބިލުގެ މަސައްކަތް ފެށިގެން ކުރިޔަށް ގެންދިޔައިރުގައި ވެސް އޭރުގައިވެސް އޮތް ޚިޔާލު ތަފާތުވުމެއް ސަރުކާރުގެ އޮފީސްތަކާއި މުއައްސަސާތަކުގެ ލަފާ ހޯދައިގެންތޯ ކުރިޔަށް ގެންދާނީ ނުވަތަ ނޫންތޯ. ދެން އޭރުގައި ވެސް ބޮޑަށް ބުރަވި ކަށްނޭނގެ އެ ގޮތަށް ދާން. އެހެންނަމަވެސް އަޅުގަނޑުމެން ފަހުން ނިންމީ އަޅުގަނޑުމެން ބިލު އެއްކޮށް ގޯތްރޫކޮށްފައި މީގައި ހުރި ހުރިހާ މާއްދާތަކަށް ބަލާ ނިމިގެނޭ އަޅުގަނޑުމެންނަން އެ މުއައްސަސާތަކާ ވާހަކަ ދައްކާ ހަދަން ފަސޭހަ ވާނީ. އެ ގޮތުގެ މަތިން ކަށްނޭނގެ އަޅުގަނޑުމެން ބިލު ދިރާސާކުރަން ފެއްޓީ ވެސް. ހަމަ ރެކޯޑަށްޓަކައި އަޅުގަނޑު އެ ވާހަކަ ދައްކާލީ. އެ ވެސް އަޅުގަނޑު ޤަބޫލުކުރިން މި މުއައްސަސާތަކުން ނޫނީ އެމް.އެމް.އޭ ނުވަތަ ފައިނޭންސް މިނިސްޓްރީގެ ލަފާ ބޭނުންވާނެ ކަމަށް. އެކަމަކު އެ ބޭފުޅުން ކޮމިޓީ އަށް ހާޒިރުކުރުމުގެ ކުރިން އަޅުގަނޑުމެން ބިލުގައި އޮތް އެއްޗެއް ރަނގަޅަށް ދެނެގަތުމުގެ މަޤުސަދުގައި ކަށްނޭނގެ ބިލު އަޅުގަނޑުމެން ދިރާސާކުރަން އަސްލުގައި ފެއްޓީ ވެސް. ދެން މިހާރު މި މަޢުލޫމާތު އައިއްސަ ހުރީ. ހަމަ ރެކޯޑަށްޓަކައި ދަންނަވާލީ.  

ރިޔާސަތުން ވާހަކަދެއްކެވުން:

ޝުކުރިއްޔާ ޙުސައިން. 2 ކަމަކަށް ރިޢާޔަތްކޮށްފައި މަސައްކަތް ކުރިޔަށް ގެންދިޔައީ. އެއް ކަމަކަށް ކޮމިޓީން ހަމަ އަޅުގަނޑު ލަފާކުރި ގޮތުން ކޮމިޓީން ނިންމެވީ ފްލޯގައި މެންބަރުން ފާހަގަކުރައްވާފައިވާ  ނުކުތާތަކާ ބެހޭ ގޮތުން ރިޢާޔަތްކޮށްފައި އެއާ ބެހޭ ގޮތުން މި ކޮމިޓީގެ ނިންމުންތަކެއް ނުވަތަ މަޝްވަރާތަކެއް ނިންމުމަށްފަހު މަޖިލީހުގެ ފްލޯގައި އެކި މެންބަރުން ވިދާޅުވި ނުކުތާތަކާ ބެހޭ ގޮތުން އިދާރީ އެޑިޓުތައް ގެނައުމުގެ މަސައްކަތް ކުރިޔަށް ގެންދަން. މި ގޮތުން އަޅުގަނޑުމެން ވަކިން ހަމަ ބައްދަލުވެގެން ހަމަ މާއްދާއަކުން މާއްދާއަކުން އެޑިޓުތައް ހަދަމުން ގެންގޮސް 15 ވަނަ މާއްދާގެ (ށ) އާ ހިސާބަށް މަސައްކަތް ކުރިޔަށް ގެންގޮއްސަ މި އޮތީ. ދެން އެ ނިމިފައި މި އޮތީ. 16 ވަނަ މާއްދާގެ އެޑިޓުގެ މަސައްކަތް ފެއްޓިފައި އޮތީ. އޭގެ ފަހަތުގައި އުޅޭ މާއްދާތަކަކީ ޙަޤީޤަތުގައި މާ ބޮޑަށް ބިލުގެ އަސާސްތަކާ ގުޅޭ މާއްދާތަކަކަށް ނުވޭ ކަންނޭނގެ އަޅުގަނޑަށް ހީވަނީ. މައިގަނޑު ނުކުތާތައް އަސާސީ ބައިތައް ހުރީ ކުރީ ބައިގައި. ކުރީގައި ހުރި މާއްދާތަށް. ހަމަ އެ ގޮތުން ދެންމެ ޢީސަ ވެސް ފާހަގަކުރިހެން އަޅުގަނޑުމެން ކަމާ ބެހޭ މުހިއްމު މުއައްސަސާތަކަށް ބައްދަލުކުރަން ބޭނުންވީ. ބޭންކުތަކާ އެކީ ބައްދަލުކުރުމުގެ ބަދަލުގައި ކުރީގައި އެމް.އެމް.އޭ އާއި ބައްދަލުކުރަން ނިންމީ. އެމް.އެމް.އޭ އާއި ބައްދަލުކުރައްވާފައި އެ ގޮތުން އެހެން ބޭންކުތަކުގެ މަޢުލޫމާތު އެހެން ބޭންކުތަކުގެ ޚިޔާލު އެމް.އެމް.އޭގެ ސެންޓްރަލް ބޭންކުން ގެނެސްދެއްވާފައި އެ އޮތީ. އިނގޭތޯ. ދެން އަޅުގަނޑުގެ ނަޒަރުގައި އެމް.އެމް.އޭ އަށް އަޅުގަނޑުމެންގެ އެމް.އެމް.އޭގެ ފަރާތުން އަޅުގަނޑުމެންނަށް ދެއްވާފައި ހުރި މަޢުލޫމާތުގެ މަސައްކަތް މީގައި މި ގޮތަށް ކުރިޔަށް ގެންދެވޭނެ. ދެން މި ގޮތުން އިތުރަށް ބޭނުންފުޅުވާ ކަމަށް ވަންޏާ ފިނޭންސް މިނިސްޓްރީ އާ އެކީ ބައްދަލުވުމެއް މި ކޮމިޓީގެ މެންބަރުން އެދިވަޑައިގަންނަވާ ކަމަށް ވަންޏާ އަޅުގަނޑު ފިނޭންސް މިނިސްޓްރީ އާ އެކު ބައްދަލުވުމެއް ކުރިޔަށް ގެންދެވޭނެ. އެކަމަކު ވެސް އަޅުގަނޑު ރެކޮމެންޑުކުރާނީ ބިލުގެ މިހާތަނަށް ކުރެވިފައިހުރި މަސައްކަތް ހަމަ ރިވިއުކޮށްލަން އަޅުގަނޑުމެން ވާނޭ. ދެން އޭގެ އަދި މި ވަގުތަށް ބޭކާރު ކަމެއް ކަމަކަށް ނުއެއް ބެލެވޭނެ. ކޮންމެ ގޮތެއް ވިޔަސް މި ބިލުގެ އެޑިޓެއް އަޅުގަނޑުމެން އެބަ ދޭންޖެހޭ. ވަކި ހިސާބަކުން އަޅުގަނޑުމެން މަސައްކަތް ނިންމާލާ މިހާތަނަށް އަޅުގަނޑުމެންނަށް ބައްދަލުކުރެވުނު ފަރާތްތަކުން ދެއްވި މަޢުލޫމާތުގެ އަލީގައި ކޮމިޓީގެ މެންބަރުން ނިންމެވި ނިންމެވުމަކީ މިއީ އޭ ކިޔާފައި އަޅުގަނޑުމެން އެ ރިޕޯޓު ނިންމާލަން އެބަޖެހޭ. މި ގޮތުން އެ ނިންމާލުމުގެ ކުރިން ވަކި މުއައްސަސާއަކުން ދެއްވާ މަޢުލޫމާތުގެ އަލީގައި މި ބިލަކީ ވަރަށް ބޮޑު ބަދަލުތަކެއް ގެންނަންޖެހޭ ބިލެއް ކަމަށް ކޮމިޓީން ނިންމަވާ ކަމަށް ވަންޏާ އެ ގޮތް ވެސް އަޅުގަނޑުމެން ހަމަ މަޝްވަރާކޮށްލާފައި ނިމިދާނެ. އަޅުގަނޑު އެ އަޅުގަނޑު ހުށަހަޅަން އެ ގޮތުން އަދި އެއްފަހަރު އެމް.އެމް.އޭ އާ އެކީ މިހާރު ވަޑައިގެން ތިއްބެވި ބޭފުޅުންގެ ޚިޔާލުފުޅުތަކެއް ވެސް ހުންނާނެ. އޭގެ ކުރީގައި އެމް.އެމް.އޭ އާ ބައްދަލުވި އިރު ނެތް ބޭފުޅުންކޮޅެއް ކޮމިޓީގައި މިހާރު އެބަ ތިއްބެވި. އެހެންކަމާ އެކު ކޮމިޓީގައި މިހާރު ތިއްބެވި ބޭފުޅުންނާ ސީދާ އެމް.އެމް.އޭގެ ބޭފުޅުންނާ މަޝްވަރާކުރުމުގެ ފުރުޞަތު އިންތިޒާމު ކުރުމަކީ ރަނގަޅު ކަމެއް ކަމަށް އަޅުގަނޑަށް ފެންނާތީ އަޅުގަނޑު ދަންނަވާލީ. އެކަމަކު އެ ކަން ކުރުމުގެ ކުރިން އަޅުގަނޑުމެން އެމް.އެމް.އޭ އިން މިހާތަނަށް ފޮނުއްވާފައި ހުރި މަޢުލޫމާތުތައް ފަރިތަވެލަން އެބަ ޖެހޭ. ޝުކުރިއްޔާ. ނާޒިމް. 

ތުޅާދޫ ދާއިރާގެ މެންބަރު ނާޒިމް ރަޝާދު ވާހަކަދެއްކެވުން:

ޝުކުރިއްޔާ. އަޅުގަނޑަށް ހީވަނީ އެމް.އެމް.އޭ އާއި ބައްދަލުކުރަން އަނެއްކާވެސް އަޅުގަނޑުމެން އެދިއްޖިއްޔާ ވާ ގޮތަކީ އެކަމަށްޓަކައި ވަގުތު ނަގާ މި ބިލުގެ ބިލު ނިންމުން މާ ބޮޑަށް ލަސްވާ ގޮތް ވެދާނެ ކަށްނޭނގެ. ދެން މިހާރު އެމް.އެމް.އޭގެ މައިގަނޑު ޚިޔާލަކީ ކޮބައިކަން މި އޮތީ އަޅުގަނޑުމެންނަށް އެނގިފައި. އަދި އެހެން ކަމަށް ވާއިރު މިއަށް ބިނާކޮށްގެން އަޅުގަނޑުމެންގެ ވާހަކަތަކާއި އަޅުގަނޑުމެންގެ މަޝްވަރާތައްކޮށް ބިލަށް ވަކި ގޮތެއް ނިންމުން އަޅުގަނޑަށް ފެންނަނީ މާ ރަނގަޅުކަމަށް. އަލުން އަނެއްކާވެސް އެމް.އެމް.އޭ އާ އެކު އަޅުގަނޑުމެން ކޮމިޓީ އެއްކޮށް ބައްދަލުކުރުމުގެ ބަދަލުގައި. އެއީ މަސައްކަތް އަވަސްކުރުން އެއީ ވަރަށް މުހިއްމު ކަމެއް. މިހާރު ރައްޔިތުންގެ ތެރޭގައި އަޅުގަނޑުމެންނަށް މަސައްކަތް ނުކުރެވޭ ކަމުގެ ވާހަކަ ވަރަށް ބޮޑަށް ދެކެވެމުންދާތީވެ މި ބިލަކީ ވެސް ވަރަށްގިނަ ޒުވާނުންތަކެއް ހަމަ އިންތިޒާރު ކުރަމުން ދާ ބިލަކަށް ވާ ހިނދު މި ބިލު އަވަހަށް ވަކި ގޮތެއް ނިންމާލުން އެއީ މުހިއްމު ކަމަށް ވާއިރު މި އެމް.އެމް.އޭގެ ޚިޔާލުތަކުގެ މައްޗަށް ބިނާކޮށް އަޅުގަނޑުމެން މަސައްކަތް ކުރިޔަށް ގެންދަން އަޅުގަނޑަށް ފެންނަ ވާހަކަ ދަންނަވާލަން. ޝުކުރިއްޔާ.

ރިޔާސަތުން ވާހަކަދެއްކެވުން:

ޝުކުރިއްޔާ. ޢާރިފަށް ފުރުޞަތު އެރުވުމުގެ ކުރިން އަޅުގަނޑު ހަމަ އިދާރީ މޭޒުން ލިބުނު 2 މަޢުލޫމާތެއް މެންބަރުންނަށް ހާމަކޮށްލަދޭނަން. ދެންމެ ފިނޭންސް މިނިސްޓްރީ އަށް އަޅުގަނޑުމެން ފޮނުއްވާފައިވާ ސިޓީއަކާއި އޭގެ ޖަވާބެއްގެ ވާހަކަ ދެކެވުނު އިރު އިދާރީ މޭޒުން 10 ނޮވެމްބަރުގައި ވެސް ސިޓީ އެއް ފޮނުއްވާފައިވޭ. އަދި 17 ޑިސެމްބަރ 2009 ގައި ފިނޭންސް މިނިސްޓްރީ އަށް ސިޓީ އެއް ފޮނުއްވާފައިވޭ. ވިދާޅުވަނީ މަޖިލީހުން ފިނޭންސް މިނިސްޓަރު ފޮނުއްވާފައި ވަނީ ރައްޔިތުންގެ މަޖިލީހުގެ ޤައުމީ ތަރައްޤީ ކޮމިޓީން ދަރިވަރުންގެ ލޯނު ބިލު ދިރާސާ ކުރައްވަމުން ގެންދަވާއިރު މި ބިލާ ބެހޭ ގޮތުން މަނިކުފާނުގެ ޚިޔާލުފުޅެއް ހޯއްދަވަން ބޭނުންފުޅުވެއޭ. އެ ގޮތުން ފޮނުވިފައިވާ ސިޓީތަކަށް އެއްވެސް މަޢުލޫމާތެއް އަދި މިއަދާ ހަމައަށް ވެސް މި ކޮމިޓީއަށް ލިބިފައި ނުވާތީ ބިލުގައި ފާހަގަކުރެއްވޭ އެއްވެސް ނުކުތާ އެއް ވާނަމަ އެކަން ފާހަގަކުރައްވާ ކޮމިޓީ އަށް އަންގަވާ ދެއްވުން އެއީ އެ ކޮމިޓީން ވަރަށް ބޮޑަށް އެދިވަޑައިގަންނަވާ ކަމެކޭ. ވީމާ ދެންނެވިފައިވާ މަޢުލޫމާތުތައް 21 ޑިސެމްބަރ 2009ވާ ހޯމަ ދުވަހުގެ ހެނދުނު 9:00ގެ ކުރިން މި އިދާރާ އަށް ލިޔުމަކުން ފޮނުއްވައި ދެއްވުން އެދެމެވެ. 17 ޑިސެމްބަރ 2009. ދެން މި ސިޓީ އަށް ރިޢާޔަތްކޮށް އަޅުގަނޑުމެންނަށް އަލުން އެހެން ސިޓީއެއް ފޮނުވިދާނެ. ފިނޭންސް މިނިސްޓްރީގެ މަޝްވަރާ އެއް ހޯދުން މުހިއްމު ކަމަށް އަޅުގަނޑަށް ފެންނަނީ. ނާޒިމު ފާހަގަކުރެއްވި ފަދައިން އެމް.އެމް.އޭ އާ އެކީ އަލުން ބައްދަލުނުވެ އެމް.އެމް.އޭ އިން މިހާރު ފޮނުއްވާފައިވާ މަޢުލޫމާތުގެ އަލީގައި އަޅުގަނޑުމެންނަށް މި މަސައްކަތް ކުރިޔަށް ގެންދެވޭނެ. އެހެންކަމަށް ވަންޏާ އަޅުގަނޑު މީގެ ކުރިން މިއަދު މަސައްކަތް ފެއްޓިއިރު ފާހަގަކުރެއްވި ފަދައިން މިއަދުގެ މަޝްވަރާ އެމް.އެމް.އޭގެ ދެއްވާފައިވާ ލަފަ އާ ގުޅޭ ގޮތުން އަމާޒުކޮށްލައިގެން ކުރިޔަށް ގެންދިއުން ރަނގަޅު. ޢާރިފަށް ދެން އަޅުގަނޑުމެން ފުރުޞަތު މި އަރުވަނީ. އިދާރީ މޭޒުން ވިދާޅުވޭ 12:30ގައި އެހެން ކޮމިޓީއެއް މިތާ މި ކޮމިޓީ ރޫމުގައި އޮންނާނޭ. އެހެންވީމާ، އަޅުގަނޑުމެން 12:30ގައި ނިންމާލަން އަމާޒުކޮށްލައިގެން ކުރިޔަށް ގެންދާނީ. ޢާރިފު.

ވައިކަރަދޫ ދާއިރާގެ މެންބަރު ޢަލީ ޢާރިފު ވާހަކަދެއްކެވުން:
އަޅުގަނޑު ހަމަ މި ފުރުޞަތު މި ބޭނުންކޮށްލީ ނާޒިމު ދެންމެ ވިދާޅުވި ގޮތަށް އެމް.އެމް.އޭ ގެނައުމުގެ ބަދަލުގައި އެމް.އެމް.އޭ އަށް މި ތަނަށް އަޅުގަނޑުމެން ދަޢުވަތު އަރުވައިގެން އެ ބޭފުޅުން ވަޑައިގެންނެވިޔަސް އެ ބޭފުޅުން އަޅުގަނޑުމެންނަށް ދޭނެ މަޢުލޫމާތަކީ މިއީ ކަމަށް އަޅުގަނޑަށް ލަފާކުރެވެނީ. މިއަށްވުރެ އިތުރު އެއްޗެއް އެ ބޭފުޅުން ވިދާޅުވާނެ ކަމަކަށް ނުފެނޭ. އެހެންވީމާ، އެ ބޭފުޅުން ގެނައުމުގެ ބަދަލު ނާޒިމު އެ ވިދާޅުވި ގޮތަށް މި ކޮމެންޓުތަކުގެ އަލީގައި އަޅުގަނޑުމެން މަސައްކަތްކުރުން ރަނގަޅު ކަމަށް އަޅުގަނޑަށް ވެސް ފެންނާތީ އެ ވާހަކަ ދަންނަވާލަން. ޙަޤީޤަތުގަ ޢީސަ ކުރިން ވާހަކަފުޅު ދައްކަވަމުން ވިދާޅުވެއްޖެ އަޅުގަނޑުމެން ޖެހޭނެއޭ އެމް.އެމް.އޭގެ ކޮމެންޓުތައް  ބަލާފަ އަލުން މީތި ފަށައިގަންނަން. ނޫނިއްޔާ މީތި އަނބުރާ ފޮނުވާލަން. އަޅުގަނޑު ވެސް އޭގެ ފުރަތަމަ ބަޔަށް ތާއީދުކުރަން. އަލުން މަސައްކަތް ފަށަން އެބަޖެހޭ. ޙަޤީޤަތުގައި އެމް.އެމް.އޭ އަކީ ސެންޓްރަލް ބޭންކު. އެ މީހުން ވަރަށް ރަނގަޅަށް މީގައި މާއްދާއަކުން މާއްދާއަކުން ބަލާފައި އެބަހުރި އެކަން ކުރީމަ ވާނީ ކިހިނެއްތޯ. ނުކޮށް ދޫކޮށްލައިފިއްޔާ ވާނީ ކިހިނެއްތޯ ވެސް ވަރަށް ސާފުކޮށް ބަޔާންކޮށް ދެއްވާފައި އެބަ ހުރި. އެހެންވީމާ، އަޅުގަނޑަށް ފެނޭ. ޢީސަގެ ހުށަހެޅުއްވުން ފުރަތަމަ ބަޔަށް އަޅުގަނޑު ތާއީދުކުރަން. އެހެންވީމާ، އަލުން ފަށައިގަންނަން. އެ ބަޔަށް ތާއީދުކޮށްފައި އަޅުގަނޑު ވެސް ހަމަ ދަންނަވާލީ. ޝުކުރިއްޔާ. 

ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:

އާދެ، ޢީސަގެ ވާހަކައަށް ވެސް ޢާރިފުގެ ވާހަކައަށް ވެސް ތާއީދުކުރަން. އެކަމަކު އަޅުގަނޑު ފާހަގަކުރަން ބޭނުންވަނީ މި އެމް.އެމް.އޭގެ ލަފައަށް ބަލައިލާއިރު ބިލުގެ މައިގަނޑު 2 ކަމެއް މި އޮތީ ބަދަލުކުރަން ވިދާޅުވެފައި. އެއް ކަމަކީ ބޭންކުތަކުން ދައްކާ ޓެކްސްގެ ގޮތުގައި ދޭ ފައިސާ ކެނޑުމަށްފަހު އެ ފައިސާއިން ލޯނު ދޭ ގޮތަށް. އަނެއްގޮތަކީ ބޭންކުތަކުން ލޯނު ދޭ ގޮތަށް.  އެ ދެ ކަމުން ވެސް މިއޮތީ އެހާ ރަނގަޅު ކަމެއް ނޫން ކަމަށް. އެހެންވީމާ، އަޅުގަނޑަށް ހީވަނީ ބިލުގެ މައިގަނޑު އަސާސް ބަދަލުވާތީ އެ ކަމަށް އަޅުގަނޑުމެން އެކަންކުރުމުގެ ބަދަލުގައި ފޮނުވަންޖެހޭ އެކަން ފޮނުވަންޖެހޭ ފަރާތަކަށް ފޮނުވައިގެން އެކަން ކުރުވުން ބުއްދިވެރިވެފައި ވަގުތު ސަލާމަތްކުރެވޭ ކަމަކަށް ވާނެހެން. 

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އަޅުގަނޑު ވެސް ޙަޤީޤަތުގައި ފާހަގަކުރީ އެ ނުކުތާ. އަޅުގަނޑު ފާހަގަކުރަން ބޭނުންވި ނުކުތާ އަކީ ބިލު ހުށަހެޅުއްވި ޢިއްޒަތްތެރި މެންބަރު ބިލު ބައްޓަންކޮށްފައި މި އޮތީ ޑްރާފްޓުކޮށްފައި މި އޮތީ ޤާނޫނަކުން ބޭންކުތަކަށް ލާޒިމުކޮށްގެން ލޯނު ދޫކުރާ އުސޫލަށޭ ބިލު ބައްޓަންކޮށްފައި މި އޮތީ. އެމް.އެމް.އޭގެ ކޮމެންޓަށް ބެލީމަ އަޅުގަނޑުމެންނަށް އެބަ ފެނޭ ވަރަށް ސާފުކޮށް މި ކަމަކީ އެ ގޮތަށް ކުރެވޭނެ ކަމެއް ނޫން ކަމަށް. އަޅުގަނޑުމެންނަށް އެ ކަމަކީ އެ ގޮތަށް ކުރެވޭނެ ކަމެއް ނޫން ކަމަށް. ދެން ދެވަނަ ސުވާލަކީ އެމް.އެމް.އޭގެ ކޮމެންޓާ އެއްގޮތަށް އަޅުގަނޑުމެންނަށް ބިލު ބަދަލުކުރުމުގެ ފުރުޞަތު އެބަ އޮތް ހެއްޔޭ. ބިލު މިދެންނެވި އުސޫލުން ބައްޓަންކޮށްފައި ވަރަށް ބޮޑަށް މި ދެންނެވީ އުސޫލަށް ބައްޓަންވެފައި އޮތް ބިލަކަށް ވީމަ ކޮމިޓީ މަރުޙަލާގައި ބަދަލުކުރެވޭ ވަރަށް ވުރެ މާ ބޮޑަށޭ އެމް.އެމް.އޭގެ ނެގެޓިވް ކޮމެންޓްސް މި އޮތީ މި ބިލަށް. އެހެންވީމާ، އަޅުގަނޑަކަށް ޤަބޫލެއް ނުކުރެވޭ އަޅުގަނޑުމެންނަށް މިހާރު ދެން މިދެންނެވި ކޮމެންޓްސް މަރުކަޒީ ކޮމެންޓަށް ބަލައިފިއްޔާ އަޅުގަނޑުމެންނަށް މި ބިލު މި ކޮމިޓީގައި ބޭނުންކުރެވިދާނެ ހެނެއް. އެއީ އަޅުގަނޑު މި އުފެދޭ ސުވާލަކީ. އަޅުގަނޑުމެން ނިންމަން އުޅޭށޭ އަޅުގަނޑުމެން ހަމަ މި ބިލައިގެން ކުރިޔަށް ދާނީތޯ ނޫނީ އެމް.އެމް.އޭގެ ކޮމެންޓަށް ބަލާ މި ބިލަކީ އަލުން ބަދަލު މުޅިން ބަދަލުކޮށްފައި ގެންނަންޖެހޭ އެއްޗަކަށް ބަލާ އަނބުރާ ފޮނުވާލާނީތޯ. މި ދެ ކަންތަކުން ކުރެ ކޮންމެވެސް އެއް ކަމެއް އަޅުގަނޑުމެން ޑިސައިޑުކުރަން އުޅޭށޭ. އެ ގޮތަށް މި ބިލު ކުރިޔަށް ގެންދާ ކަމަށް ވަންޏާ އެމް.އެމް.އޭގެ ކޮމެންޓަށް އަޅުގަނޑުމެން ރިޢާޔަތްކުރަންޏާ ޖެހޭނީ އަލުން ފަށާށޭ. ފަށައިގެން އަޅުގަނޑުމެންނަށް މަސައްކަތް ކުރެވިދާނެ އަނެއްކާ ވެސް އަޅުގަނޑުގެ ވިސްނުން ބުނަނީ އެ ވާނީ ބޭކާރު މަސައްކަތަކަށޭ. އަޅުގަނޑުމެންނަށް މަސައްކަތް ކުރެވިދާނެ އެމް.އެމް.އޭގެ ކޮމެންޓާ އެއްގޮތަށް ބިލު ބަދަލުކުރަން. އެކަމަކު އެ ވަރަށް ބަދަލު ނުކުރެވޭނެ ކަމަށް އަޅުގަނޑަށް ފެންނާތީ އަޅުގަނޑު އެ ވާހަކަ ދެންނެވީ. 

ރިޔާސަތުން ވާހަކަދެއްކެވުން:

ޝުކުރިއްޔާ ޢީސާ. އަޅުގަނޑު މި ވަގުތު މިކޮމިޓީގެ މިހާރު އެކި ސަބަބުތަކާ ހެދި ކޮމިޓީއަށް ވަޑައިގެންނެވި ބައެއް ބޭފުޅުން ވަޑައިގެންނެވީމަ، މި ކޮމިޓީގައި މިހާރު މި ތިއްބެވީ އަޅުގަނޑުގެ އިތުރުން ކޮމަންޑޫ ދާއިރާގެ މެންބަރު ޙުސައިން ވަޙީދު. ކެނދިކޮޅުދޫ ދާއިރާގެ މެންބަރު އަޙުމަދު ޢީސާ އާއި ވިލިގިލި ދާއިރާގެ މެންބަރު މުޙައްމަދު ރާމިޒު. މި ކޮމިޓީގެ ކޯރަމުގައި މިހާރު މި އުޅެނީ. ޢީސަ ދެންމެ ފާހަގަކުރެއްވި ކަހަލަ ގޮތަކަށް ކޮމިޓީން ނިންމޭކަށް މި ވަގުތު މި ކޮމިޓީގެ ކޯރަމެއް މި ވަގުތަކު ނެތް. އަޅުގަނޑު އަމިއްލަ ޕާރސަނަލީ ދެކޭގޮތުގައި އަޅުގަނޑުމެން ހަމަ އެމް.އެމް.އޭގެ ކޮމެންޓުތައް މިތާ އޮން ދަ ރެކޯޑުގައި ރިވިއުކޮށްލަންޖެހޭ. ހުރިހާ ބޭފުޅުން. އެއީ މި ކޮމިޓީގައި މި ވަގުތު ތިއްބެވި ބޭފުޅުންނަކީ މިތާ މިހާރު ތިއްބެވީ އަޅުގަނޑާ އެކު ތިއްބެވީ އިތުރު 2 މެންބަރުން ފިޔަވައި ދެން ތިއްބެވި ބައެއް ބޭފުޅުންނަކީ އަލަށް ވަޑައިގެންނެވި ބޭފުޅުން. އެހެންވީމާ، އަޅުގަނޑު ހަމަ އަޅުގަނޑަށް އެރުވޭނެ ލަފައަކީ އެމް.އެމް.އޭގެ ކޮމެންޓުތައް ހަމަ ރިވިއުކޮށްފައި އޮންދަ ރެކޯޑު އަޅުގަނޑުމެން އޭގެ ރިއެކްޝަންތައް ނުވަތަ އަޅުގަނޑުމެން އޭގެ ޚިޔާލު މި ކޮމިޓީގެ ޔައުމިއްޔާ އަށް އަސްލު ރެކޯޑު ކުރެވެން އެބަޖެހޭ. ހަމަ އެ ގޮތުން ދެން ފުރުޞަތު އޮތް ކަމަށް ވަންޏާ ނުވަތަ އެ މަސައްކަތް ކޮށްނިމޭއިރު އޭގެ ފަހުން ވެސް މިހާތަނަށް މި ކޮމިޓީގެ ކުރީ ކޮމިޓީގެ މަސައްކަތުން މިހާތަނަށް ބިލަށް ގެންނަވާފައިވާ އެޑިޓޯރިއަލް މަސައްކަތްތަކަށް ވެސް ބައްލަވާލައްވާފައި ދެން މި ދެ ލިއުމަށް ބައްލަވާފައި ކޮމިޓީން ނިންމަވަން އަޅުގަނޑަށް ފެންނަނީ މި ބިލާ ބެހޭ ގޮތުން ކުރިޔަށް ގެންދިއުމަށް. އެހެންނޫނިއްޔާ އަޅުގަނޑުމެން ކުރިން ކޮމިޓީގައި ކުރައްވާފައިވާ މަސައްކަތަށް ރިޢާޔަތްނުކޮށް ނިންމި ކަމަށް ވެގެންދާނީ. އަޅުގަނޑު އެދެނީ އެ ގޮތަށް. ދެން އެހެންވީމާ، މިހާރު މި ބައްދަލުވުމުގެ ކޯރަމް އޮތް ގޮތުން ހަމަ މަޝްވަރާގެ ބައްދަލުވުމެއް ކުރިޔަށް ގެންދާނީ. އެހެންވީމާ، އަޅުގަނޑުމެން ޙަޤީޤަތުގައި ކުރީގެ ކޮމިޓީގެ އިތުރުން ކުރީ ކޮމިޓީގައި ތިއްބެވި ބޭފުޅުންގެ އިތުރުން ހަމައެކަނި ރާމިޒު މި އިންނެވީ މި ވަގުތު މި ކޮމިޓީގައި. މީގެ އެންމެ ރަނގަޅު ގޮތަކީ އަޅުގަނޑު ހިތުން އަސްލު އަލަށް ކޮމިޓީ އަށް ވަޑައިގެންނެވި ބޭފުޅުންނާ އެކު މި ރިވިއުކޮށްލުން. އެހެންވީމާ، މި ކަމާ ބެހޭ ގޮތުން ލަފަ އެއް ދެއްވުން އެދެން. 

ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:

އާދެ، އަޅުގަނޑު މި ދަންނަވާ ވާހަކަ އަކީ އެމް.އެމް.އޭގެ މަޝްވަރާގެ މަތިން އަޅުގަނޑުމެން މައިގަނޑު ބިލުގެ މަޤުޞަދު ކަމަށް ނުވަތަ ބިލުގެ އަސާސް ކަމަށް މި ބުނާ މާއްދާގައި ވަރަށް ބޮޑު މައްސަލަތަކެއް އެބަ އުޅޭ. އެހެންވީމާ، މުޅި ބިލުގެ މާއްދާތަކުގެ ވާހަކަ އެއް ނޫން އަޅުގަނޑު މި ދަންނަވަނީ އަކީ. ހަމައެކަނި އެ ދެ މާއްދާ އެއް. އެހެންވީމާ، އަޅުގަނޑަށް ފެންނަނީ އެ ދެ މާއްދާގެ މައިގަނޑު އަސާސްއަށް ބަލައިލާފައި ދެން އަނެއްކާވެސް އިތުރު ވަގުތުތަކެއް އެ ބިލު ބަލައި ދިރާސާކުރަން ދުއްވާ ނުލައި މެންބަރުން ހަމަވާއިރަކު އެ ދެ ޕޮއިންޓުގެ މައްޗަށް ބަލާފައި ކޮންމެވެސް ގޮތެއް ނިންމަން. އެއީ އަނެއްކާ ބިލު ފަށައިގެން ކޮށްފައި ހުރި މަސައްކަތަށް ބަލާއިރު ވެސް އޭގައި ދެތިން ހަތަރު ދުވަހެއް ގެއްލިގެންދާނެ. އެހެންވީމާ، ގޮތެއް ނިންމޭ އެންމެ އަވަހަކަށް މި ދެންނެވި ނުކުތާތަކަށް ބަލާފައި ގޮތެއް ނިންމަން އަޅުގަނޑު ހުށަހަޅަނީ. ޝުކުރިއްޔާ. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، އަޅުގަނޑުމެން ދެން އޮފް ދަ ރެކޯޑުގައި ވާހަކަދައްކާލާފައި އަނެއްކާ އަލުން މި މަސައްކަތް މި ކޮމިޓީގެ މަސައްކަތް ކުރިއަށް ގެންދާއިރު ވިސްނާލަންޖެހޭ އެއް ކަމަކީ މި ކޮމިޓީގައި ކުރީގެ ކޮމިޓީގައި ބައިވެރިވެ ވަޑައިގެންނެވި ބޭފުޅުންގެ ތެރެއިން މިހާރު އަޅުގަނޑާ އެކީ 4 މެންބަރުން މި ތިއްބެވީ. ކޮމިޓީގެ އިތުރުން ރާމިޒު މި އިންނެވީ. އެކަމަކު، އަލަށް މި އެކުލަވާލެވުނު ކޮމިޓީގައި އިތުރު ބޭފުޅުން ތަފާތު ބޭފުޅުން ވެސް ތިއްބަވާތީ އެ ބޭފުޅުންގެ ހާޒިރުގައި އަޅުގަނޑުމެން ބައެއް ނުކުތާތައް ފާހަގަކޮށްލަން އެބަ ބޭނުންވޭ. އެހެންކަމަށްވުމާ އެކު، މި ވަގުތު ދެން ބާކީ އޮތީ 15 ވަރަކަށް މިނެޓު. އެ މިނެޓުގެ ތެރޭގައި އެބޭފުޅުން ވަޑައިނުގެންނެވިދާނެ ކަމަށް ބަލާފައި އަޅުގަނޑު ހުށަހަޅަން ދެން އަންނަ ދުވަހަކަށް ނުވަތަ ބުދަ ދުވަހުގެ ބައްދަލުވުމަށް ހަމަ ސީދާ އެމް.އެމް.އޭ ގެ ކޮމެންޓްސް އާ ބެހޭ ގޮތުން އަޅުގަނޑުމެން މަޝްވަރާކޮށްލާފައި މި ކޮމިޓީގެ ފަރާތުން މިހާރު މި އޮތް ކޮމިޓީގެ ފަރާތުން އެމް.އެމް.އޭ ގެ ފާހަގަކުރާ ކަންތައްތަކާ ބެހޭ ގޮތުން ފެނިވަޑައިގަންނަވާ ގޮތަކާއި އަދި ބިލުގެ މަސައްކަތް މި އެމް.އެމް.އޭ ގެ ނުކުތާތަކުގެ އަލީގައި ނުވަތަ ޚިޔާލުފުޅުގެ އަލީގައި ކުރިއަށް ގެންދާނީ ކިހިނެއްތޯ ނިންމާލަން. އެހެންވީމާ، ދެން އަޅުގަނޑު ދެން މި ވަގުތު މި ފުރުޞަތު އަރުވަނީ ރާމިޒަށް. ޝުކުރިއްޔާ. 

ވިލިނގިލި ދާއިރާގެ މެންބަރު މުޙައްމަދު ރާމިޒު ވާހަކަދެއްކެވުން:

އާދެ، އަޅުގަނޑަށް ވެސް ފެންނަނީ މިހާރު އެމް.އެމް.އޭ ގެ ލަފަ އާ އެއްގޮތަށް ހުރިހާ މެންބަރުންގެ ހާޒިރުގައި މި އަޅުގަނޑުމެން އިތުރަށް ބްރީފިން ދީފައި މިކަން ވަކި ގޮތަކަށް ވޯޓެއް ނަގާފައި ނިންމަން. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. މިހާރު އެމް.އެމް.އޭ ގެ މި ނުކުތާތައް ޙަޤީޤަތުގައި މުއިއްމުވެގެން މިދާ އެއް ސަބަބަކީ މިއީ ހަމަ މަޖިލީހުގެ ފްލޯރގައި ވެސް ބައެއް ބޭފުޅުން ފާހަގަކުރައްވާފައި ވާ ގޮތަށް މި އެމް.އެމް.އޭގެ ވެސް ޚިޔާލުގައި އެބަ އޮތް މި ބިލުގައި ވާ ގޮތަށް ޤާނޫނެއް ހެދިއްޖެ ކަމަށް ވަންޏާ ޚާއްޞަކޮށް ބޭންކިންގގެ އިންޑަސްޓްރީގައި އެމް.އެމް.އޭ އިން ވިދާޅުވަނީ ބޭންކިންގ އިންޑަސްޓްރީގައި އިންވެސްޓުކުރުމަށް ފަސްޖެހުމަކީ އެކަށީގެންވާ ކަމެއް ކަމަށް ބުނެވިދާނެ ޖާގަ އެބަ އޮތޭ. ހަމަ އެ ގޮތުން މި ބިލަކީ ޕްރެސިޑެންޓަކަށް  ވެދާނެ ކަމަށް ފެނިވަޑައިގަންނަވައޭ. އެއީ ޓެކްސް އިން ހޯއްދެވުމުގެ ބަދަލުގައި ސީދާ ބޭންކުތަކުން ހޯއްދެވުމަށް ވަކި އިޖުތިމާޢީ ސިޔާސަތުގައި ހިމެނޭ ވަކި ކަމަކަށް ބޭނުންވާ ފައިސާ އިން ބައެއް ޓެކްސް އިން ހޯއްދެވުމުގެ ބަދަލުގައި ސީދާ ބޭންކުތަކުން ހޯއްދެވުމަށް ލާޒިމް ކުރާ ކަމަށް ދެންނެވިދާނެ ޖާގަ އޮތް ބިލެއް ކަމަށް ފެންނާތީ، ކުރިމަގުގައި ސަރުކާރުގެ އިޖުތިމާޢީ ނުވަތަ އެހެން ސިޔާސަތުތައް ވެސް ތަންފީޛު ކުރެއްވުމުގައި އިތުރަށް ވެސް ބޭންކުތަކާއި އަދި އެހެނިހެން މާލީ ވިޔަފާރިތަކާއި މި ނޫން އިންޓްރަސްޓުތަކުގައި ވެސް ބޮޑެތި ފައިދާވާ ވިޔަފާރިތަކުން ސީދާ ފައިސާ ހޯއްދެވުމަށް އަމާޒުކުރައްވާފައިވާ ބިލުތައް މަޖިލީހަށް ލިބިވަޑައިގަތުމަށް މަގުފަހިކޮށްދޭ ބިލަކަށްވެދާނެ ކަމަށް ޖާގަ އޮތް ކަމަށް ފެނެއޭ. މިއީ ވަރަށް މުހިއްމު ނުކުތާ އެއް. ދެން އަދި އިތުރު އެހެން ނުކުތާތަކުގެ ތެރޭގައި ފާހަގަކުރައްވާފައި އެބަ އޮތް. ޓެކްސް ކުޑަކުރުމުގެ ސަބަބުން ސަރުކާރުގެ އާމްދަނީ އަށް ލިބިދާނެ ގެއްލުމަކަށާއި އަދި ފައިދާ އަށް ވިސްނާއިރު ސަރުކާރުގެ އާމްދަނީ އަށް ބޮޑަށް ރަނގަޅުވާނީ ޓެކްސް ކުޑަނުކުރައްވާ ބޭންކުތަކުގެ ޓެކްސް އިން ލިބިވަޑައިގަންނަވާ ފައިސާއަކުން ވަކި މިންވަރެއް ދަރިވަރުންގެ ލޯނަށް ކަނޑައެޅުއްވުންކަމަށް ދެންނެވޭނެ ޖާގަ ވެސް އެބައޮތެވެ. ދެން މި ބިލަކީ ޕްރެސީޑެންޓެއްގެ ގޮތުގައި ބެލިއްޖެ ނަމަ ދެން އަންނަ މިފަދަ ބިލުތަކުގައި ވެސް ސަރުކާރުގެ އާމްދަނީ އިން އުނިވާފަދަ މާއްދާތައް އެކުލެވުމަކީ އެކަށީގެންވާ ކަމެއް ކަމަށް ދެންނެވިދާނެ ޖާގަ ވެސް އެބަ އޮތޭ. ދެން ހަމަ މީގެތެރޭގައި އެބަ ވިދާޅުވޭ މި ދަރިވަރުންގެ ލޯނަކަށް އެ ފަރާތުން ދޭ ގެރެންޓީ ބޭންކުން ޤަބޫލުކުރުމުން މި ޤާނޫނުގެ ދަށުން ލޯނު ދޭން ބޭންކުގެ މައްޗަށް ލާޒިމްކުރެވެ އޭ. މިހެންކަމުން، މިއީ މި އޮތޯރިޓީ ގެ ޕްރޫޒިޑެންޝަލް ގަވާއިދުތަކާ ބޭންކުން ޚިލާފުވާންޖެހެ އެވެ. މިއީވެސް ވަރަށް މުހިއްމު ނުކުތާ އެއް. އެމް.އެމް.އޭ ގެ ޕްރޫޒިޑެންޝަލް ގަވާއިދުތަކާ ބޭންކުތަކުން ޚިލާފުވާންޖެހެ އެވެ. އަދި މިކަމުގެ ސަބަބުން ބޭންކުތަކުން ކުރިމަތިލާންޖެހޭ ރިސްކު އިތުރުވެގެންދާނެ އެވެ. ދެން ހަމަ މި ގޮތަށް މި އުނިވާ ފައިސާގެ ވާހަކަ ވެސް އެބަ ގެންނަވާ. އެހެންވީމާ، މި ގޮތުން މި ވަރަށް މުހިއްމު، އެހެން މެންބަރުން ވެސް ފާހަގަކުރައްވައިފި ފަދައިން ވަރަށް މުހިއްމު އަސާސީ ނުކުތާތަކެއް މީގައި އެކުލެވިގެންވޭ. މި ބިލު އެމް.އެމް.އޭ އަށް ފޮނުއްވާފައިވާ ކޮމެންޓްތަކާއި މިހާރު މި ބިލު އޮތްގޮތާ އެކީ އަސްލު މަރޖްކުރަން ބަލާއިރު އެ ދޭތި އެއްގޮތް ކުރުން ވަރަށް ނާދިރުކަމެއް އަސްލު ޙަޤީޤަތުގައި. އެހެންކަމަށްވުމާ އެކު އަޅުގަނޑު އެހެންވީމާ، މި ވަގުތަށް އެހެން ބޭފުޅަކު ފުރުޞަތު ބޭނުންފުޅު ނުވާ ކަމަށް ވަންޏާ މި ބައްދަލުވުން ނިންމާލާނީ. ޚާއްޞަކޮށް މި ކޮމިޓީގައި އަލަށް ހިމެނިވަޑައިގެންނެވި މިހާތަނަށް މި މަޝްވަރާގައި ބައިވެރިވެވަޑައިނުގަންނަވާ ބޭފުޅުންގެ ހާޒިރުގައި އަޅުގަނޑުމެން ގިނަ ބޭފުޅުންގެ ހާޒިރުގައި އަޅުގަނޑުމެން މި މަޝްވަރާ ކުރިއަށް ގެންދިއުމަށް ބުދަ ދުވަހު އަލުން މަސައްކަތް ކުރިއަށް ގެންދާ ގޮތަށް. މިހާރު އަޅުގަނޑު މި ކޮމިޓީގެ މަސައްކަތް ނިންމާލާއިރު މި ތިއްބެވީ ކޮމަންޑޫ ދާއިރާގެ މެންބަރު ޙުސައިން ވަޙީދާއި، ކެނދިކުޅުދޫ ދާއިރާގެ މެންބަރު އަޙުމަދު ޢީސާ އާއި، މިލަންދޫ ދާއިރާގެ މެންބަރު ޢަލީ ރިޟާ އާއި ދެން އަޅުގަނޑު އިނގުރައިދޫ ދާއިރާގެ މެންބަރު ޙަމްދޫނާއި އަދި ވިލިނގިލި ދާއިރާގެ މެންބަރު މުޙައްމަދު ރާމިޒް. އެހެންވީމާ، މިހާ ހިސާބުން އަޅުގަނޑު މި ކޮމިޓީގެ ބައްދަލުވުން ނިންމާލާނަން. ވަރަށް ބޮޑަށް ޝުކުރިއްޔާ. 

